
AMAPĨPA AMALĒNDEMÚKE

 Gwentwa, une ngwitika, Ntwa, une ngwitika,
Fyosa ifindu fibagile, Gwentwa, une ngwitika.

Unko uswe tukindililege ukwima itolo pa kabalilo
nukwinamisya imitu gitu.
2 Ntwa Yeso, uswe tukugela mu njila yitu iyakwiyisya,
ukulingania kwa Ugwe, ukwisila mu kwimba uku, ukuti uswe
tukwitika. Kangi uswe tukusuma, Ntwa, ukuti lilino, ukuti
Ugwe kwisakukindilila ukuyabania u Nkate gwa Bumi kwa
uswe ukupa uswe ifi uswe tuli nako ukufumbwa, ukufuma mu
Lisyu Lyako. Kabuno uswe tukusuma ikyene mu Ngamu ya
Yeso. Ameni.
3 Umwe mubagile ukwitugasya. Une naloli ndinsisimikisyi,
linga uswe tukufimbilisigwa linga une mbagile ukuyoba ilisyu
lyakwikutisya-mosa lilino ilya “ameni,” ukuti isayo injindikigwe
isyaKyala pope sisakwigemekesyaga pa kilundilo iki.
4 Une nitugesye ulubunju ulu nukupilikisya kifuki ku
bubombelo, nikyelile amabuketi, injila sinyingi aligwesa pa
mwene ali nayo iya kwilingania bene. Kangi ukupilika abahesya,
unkundwe gwa kiBaptisti apa uyu isile ukwilamba panongwa
ya kwinogona kila mbusobi panini. Popapo une—une naloliloli
ngupalisya ubundu, umunduyumo uyu abagile ukuya nubundu
ubwakufwana, pamo—pamo nnyambala umololo ugwakufwana,
linga umwene ikwinogona umwene atendike ubusobi. Umwene
katikati akilambaga kwa une, ikyene kikali une umwene
ilambaga ngako, ikyene ali Kyala. Popapo une—une ngupalisya
ikyo, muketile. Kyala akusaye nkundwe gwitu, kangi unnuguna
undumbililanongwa.
5 Mwe, u m’Baptisti yula, ugwe umenye, une nali gwa
mu Kipanga kya Baptisti nimwene. Une nali mbakasya ya
Kipanga kya Missionary Baptist. Akabalilo kako une ngwisa
pakati pa bandu, une mmenye mumo ugwe kwipilikila. Une
nalipilike mu njila yiyiyo, itolo niswile ni kindukimo iki une—
une ngamenye mma.
6 Une ngukumbukila ubwendelemo bwangu ubwakwanda
ubwa kuketa aba kipentekosti, ikyene kwali mu Dowagiac,
Michigan…Une muswege une, une nali ku Dowagiac pa
bwendo bwa kulob’iswi, kangi nasulukaga pasi ukufuma mu
Dowagiac, ukubuka pasi mu Indiana. Kangi popapo une
nasibwene ingamu, iya “Yeso” mosa magali ni findu, kangi
une napilikisye amabulumbilili gabo ilisiku lila. Kangi ilisiku
ilikonge abene balinsumile une ukwisa ku kigemo, ukuyoba
amasyu amanini, kangi une ndinkubomba. Kangi une…Abene

balinkundalusya une kyo kipanga nki une nabukaga ngako,
kangi une ndinkubabula abene une nali m’Baptisti.
7 Kangi ikilo kila abene bali nayo unkangale unnyamba
gwa langi ayaga pakulumbilila, kangi umwene abagile ukuti
ali mbumalikisyo bwa mmalongo-lwele gake, kangi umwene
alinkusoka panja pa kigemo. Umwinitu unkangale, abene
kifuki bandongosyaga umwene ukusoka panja. Umwene
ali, gumo mwa miselekesye imitali igyabalumbilili afwele,
mmakosi mwa lusyoya, kangi itolo akakolofwa akanini ka
nywili imbuha isyalusyoya ukusyungutila ndubafu. Kangi une
ndinkwinogona, “Abanyambala bosa apa na bafundakyala,
abanyambala abakulumba, ngimba bulebule abene babagile
ukubuleka ubulumbilili bupigwe kwa mwinitu bo yula?
Mulimosa, unnyambala unkangale ikulondigwa ukuya nkikota
pabuyobumo, itugesye pasi.”
8 Abene bafumile pakulumbilila ilisiku lila ukufwana na
iki Yeso abombile apa pa kisu. Kangi, loli umwene ikwega,
alinkwega ubusimbe bwake, une ngusubila ikyene kyali
ukufuma Yobu :7, 20, tutigi, une ngabagila ukuya nsisimikisyi
ilyo lyo Lisimbo. Loli, iki kyo kyakwandisya, pamo kiyabo kimo
kya ikyene, “Gwali kugu ugwe akabalilo kako une nalyalile
unyalo sya kisu, akabalilo kako indondwa syakulubunju
syalimbile palikimo, kangi abanabalumiana ba Kyala baywegile
panongwa ya busangalufu?” Kangi umwene ayobile pa iki
kyakindililaga ku Mwanya, akabalilo kako abene bayobaga
pa iki kyakindililaga nkisu.
9 Kangi pamo apo, kifuki mumaminiti mahano ukufuma papo
umwene ayobaga, umwene, u Mbepo gwa Ntwa alinkuntika
umwene, kangi umwene alinkunyela mwanya fiyo ukufuma pa
kipalo kangi alinkutikana ifitende fyake palikimo. Mwe, pala
yalipo ifwasi nyingi fiyo, pala palipo kifuki sinda gwa kigemo
iki; kangi umwene alinkusokapo, alinkuti, “Umwe itolo muka ni
fwasi iyakufwana pamwanya apa kuli une ukulumbilila.”
10 Mulimosa, une nali kifuki fyinja malongo mabili mbukusi
akabalilo kala. Une ndinkwinogona, “Linga—linga kila
kisakubomba kila kuli unyambala unkangale, ngimba fyo fiki
ikyene kisakubomba kuli une?” Muketile?
11 Ukwimilila isya kukyunga kilikyosa itolo ukuya ndubatiko
panongwa ya bakundwe bitu abapya, ukuti uswe naloliloli
tukubambilila abene mu bulilanisi bwitu. Une nguketa,
une ngwitika abene bayobile isya mputi itugesye apa, une
ngwinogona; ena, ukuya gwa kiIrish, abandu bangu ba
Kikatolika. Kangi popapo pala balipo babili abakongolelapo,
baBaptisti na bakukindana bala. Ugwe gwabagile ukuya
panini bakufuluganikana, pitasipo. Une naketesisye nayumo
gwa bakundwe bayobilepo isya ikyene, loli une ninogonaga
une ngubagilaga ukugolosya mosa. Akabalilo kako Nkundwe

Shakarian…Ukufuma pãpo undumbilili unnunu apa
alisusìgwe nu busangalufu, ubwa kumanya u Kwĩsa kwa
Ntwa kwãli kifuki fiyo, umwẽne—umwẽne ãyobìle mu lulumi
ulusitakumanyigwa, kwa uswe. Kangi uswe tuli nabo abasanusi
aba bikupa ubusanusi. Iki, i Lisimbo likuyoba, “Linga pala
pakayapo nayumo unsanusi, polelo unko abẽne bakibege.” Lõli
linga—linga abẽne bikuyoba mu ndimi kangi polelo bikusanusya
ulwẽne, ulwẽne lukuyaga busololi. Popãpo ubufuluganie bunini
bwa—bwa babili ba bẽne pa kabalilo kamokene. Lilino, kila
kikãli na panandi kyabufuluganiko mma, muketile; panongwa
yakuti, yumomwa bẽne ãpaga ubusanusi, uyũngi yula ãsololága.
Muketile? Popãpo ikyo kyo…
12 Une ninogonága une ngubalekaga abakundwe bĩtu
ukupilikisya, linga abẽne bakãpilikísye, panongwa yakuti yumo
mwa bẽne ãpága nubutalusyo…Ngimba umwe mwaketesisye
imipaka gya kabalilo kwa aligwesa gwa abẽne? Kangi
uyungi yula ãli isusìgwe fiyo, mwẽne, mpaka u Mbepo gwa
Kyala ãsololága ukwisila mu yumo; ukusanusya, uyungi
ãpàga ubusanusi. Ukuti ikyene kyabagile ukuya pabwelu,
ukuti ugwe…uswe tukaya…Utubalilo tumo, ku linogono
lyakipeligwa…Itolo mũmo u nkundwe gwitu umpala uyu apele
ubwilãmbe ulubunju ulu. Ikyene kyo kyakufuluganika panini
ku mundu uyu atikupilikisya. Lõli ku bala bãbo bali nkati,
aba balwilemo ubwite aba bãli nkati, fiki, uswe tukupilikisya
ikyo, iki ifindu ifi fili. Polelo une ninogwine itolo une mbagile
ukuyoba ikindukimo ikya ikyene, linga ikyene kyaali kanunu.
13 Lilino, une—une mmenye ubu bukaya buyo mma ukuyoba
iki. Loli panongwa yakutu aligwesa aayobaga utundu utunini,
une…Umwe mumenye, umwinitu yula alinkuti, unnyambala
ugwa langi unkangale, “Umwe mukaya ni fwasi yakufwana
kuli une ukulumbilila.” Umwe mukaya na kabalilo kakufwana
kuli une ukulumbilila. [Ikilundilo kikukuba amapi—Nsimbi.]
Ngubela fiyo.
14 U nnambala yumo ayobile ilisiku limo, alinkuti, “U
ndumbilili alisilepo, umwene aali ntimi ku kipanga ku fyinja
malongo mabili. Kangi umwene bwila alumbililaga amaminiti
malongo matatu pa Ndungu guligosa ku kipanga kyake.” Kangi
umwene alinkuyoba, “Pa Ndungu ugu kulubunju, umwene
aalumbilile isala itatu.”
15 Kangi popapo ikibugutila kya badiakoni kilinkumbilikila
umwene mula, kangi balinkuti, “Ntimi, uswe naloliloli
tukukupalisya ugwe.” Balinkuti, “Uswe bwila tumene ukuti—
ukuti ugwe kwimila i Bangeli ni fyakutalusye Fyake.” Kangi
balinkuti pala, “Kangi ugwe bwila kutunosya uswe ukutu uswe
tubagile ukwipilika ukuya bapelelesye kangi belu pankyeni pa
Kyala. Kangi uswe tukupalisya ugwe, kangi uswe tukwitika
ugwe gwe gwambombo gwa Kyala. Kangi uswe naloliloli
tukupalisya indumi yila ulubunju ulu. Loli,” balinkuti, “kilipo

itolo ikindu kimokyene iki uswe tukulonda ukukulalusyapo
ugwe.” Balinkuti, “Uswe tukubalile akabalilo ugwe, ukuya
kibugutila kya badiakoni.” Balinkuti, “Pa Ndungu guligosa
ugwe itolo kuya mamini malongo matatu, kangi umwisyugu
ugwe gwali isala itatu.” Balinkuti, “Lilino, kumbukilaga,
uswe tukupalisya akapatu kalikosa ka ubwene. Ubwene bwali
bununu.” Ukumpela u mwinitu unkangale ipilikege kanunu,
umwe mumenye.
16 Umwene alinkuti, “Ena, bakundwe, une ngubabulaga umwe
mumo ikyene kili.” Alinkuti, “Ulubunju lulilosa akabalilo kako
une ngubuka ku…Une ngubilikigwa ku kigemo,” alinkuti,
“Une ngubika limo mwa tula utunini u Tuponesya Bumi
nkanwa kangu,” umwene alinkuti, “kangu une itolo ngufipa
pa kyene.” Kangi alinkuti, “Akabalilo kako a Kaponesya Bumi
kamalike,” alinkuti, “akene kakwega itolo amaminiti malongo
matatu,” kangi alinkuti, “akabalilo kala une ngusokapo pa
kulumbilila.” Umwene alinkuti, “Umwe mumenye, ulubunju
ulu, une ninogonaga ukuti une nali panini ngabiile fiyo. Une
nswelile ikyene panja, une nali ni batani nkanwa kangu.”
17 Une ndisakubikamo nakamo nkati, popapo une ngusubila
uswe tutikuyaga amabatani gami mu nyambi syitu. Loli uswe
tuli…Une ngusubila ngapilikigwe ukuya gwamahelu apa. Loli
une itolo…Umwe mumenye, yope Kyala ali nu bwipilike bwa
sekesyo, umwe mumenye.
18 Popapo uswe tukupalisya fiyo ukuya apa nukuya nakabalilo
ka bulilanisi, kangi—kangi nu lusako ulukulumba ulu
ukuyabania u Nkati gwa Bumi kamokene kangi, mu njila
yangu imbepe innini nimwene. Une mmenye, ukuya bafunda-
kyala, mumo unnyambala yula aayobile apa ikilo kyammayolo
ukufuma ku England; mwe, nkibengile ukwisa ku nyuma ya
mundu bo ulo, nu bumanyi bwangu bwa giledi mahano-na-
mabili. Loli une ngusubila ukuti Kyala isakusanusya kwa une
ikisanusya mu ndumbula yangu. Muketile? Linga amasyu gangu
gakaya matalusye, ifyakulonda fyangu, une—une ngusubila,
gali.
19 Lilino unko uswe tubale mu Lisimbo. Bingi ba umwe
mwiganile ukukonga. Kangi une nguyaga pakubala ulubunju
ulu, ku tubalilo tunandi itolo, ukufuma mwa Buku gwa
Yeremiya, u nsololi, untu gwa 2, kangi une nguyaga pakwanda
lilino ni linandi lya 1.

Ukongelelapo i lisyu lya NTWA lilinkwisa kwa une,
likuyoba,
Buka kangi kakute mu mbulukutu sya Yerusalemu,

kuyoba, Isi syo ikuti u NTWA; Une ngukumbukila umwe,
ikisa kya butubwa bwinu, kangi ulugano lwa mwehi
gwinu, akabalilo kako umwe mwabukile ukunga une
mmatengele, kangi nkisu iki kikabyaligwe mma.



AMAPĨPA AMALĒNDEMÚKE 5

Israeli ali bwikemo kwa NTWA, kangi fipaso-
fyakipanda fya bwiyongelepo bwake: bosa aba
bikumonanga umwene bisa…kangi ukunsaaka;
ububibi bwisakwisaga pa bene, ikuti u NTWA.
Pilikisya umwe i lisyu lya NTWA, O nyumba ya Yakobe,

kangi ifikolo fyosa fya nyumba ya Israeli:
Isi syo ikuti u NTWA, Ngimba bo busambuke buki

abagwisemwe binu babwagile mwa une, ukuti abene
babukile kubutali ukufuma kwa une, kangi bikwenda
ukukonga ubwaitolo, kangi bisile ukuya baitolo?
Kangi bakayobamo abene, Ali kugu u NTWA uyu

aatutwele uswe kuno ukufuma ku kisu kya Igupti, kangi
atulongwisye uswe ukwisila mmatengele, ukwisila
nkisu kya lulangalanga kangi ikya fibwina, ukwisila
nkisu ikya lumu, kangi ikya misyungulu gya bufwe,
ukwisila nkisu iki nu mundu nayumo ikukilaniamo,
kangi…nu mundu nayumo ikwitugalamo?
Kangi une nabatwele umwe nkisu kya findu-

fingi, ukulya ikipaso kya mulamula nu bununu bwa
mulumula; loli bo umwe mwingile, umwe mwafitisye,
ikisu kyangu, nukupela ikilingo kyangu ukuya mwiko.
Kangi abaputi bakayobamo, Ngimba alikugu u

NTWA? Kangi ikiboko kya lulagilo kikammanyamo une
mma, kangi abatimi bope balinkukilania ukulwana na
ube, kangi abasololi basololile pa Baala, nukwenda
ukukongesya ifindu ifi fitikuya nu mfunjo.
Polelo une nisa…ngulamba na umwe, ikuti u NTWA,

na bana ba bana binu nisakulamba une.
Kabuno…ukukilania ikisu kya Kittimu, kangi keta;

kangi mwa Kedara, kangi inogonaga kanunu ikyo,
kangi keta linga kilipo ikindu bo ikyo.
Ngimba ikikolo kyandwile abakyala bake, aba bo…

bakaya bakyala mma? loli abandu bangu bandwile
ulwimiko lwabo kuli ikyo kitikupa umfunjo nagumo.
Yaga bakuswiga, O umwe myanya, ku iki, kangi yaga

nububibi bwakutila,…fiyo kyabupina, ikuti u NTWA.
Kabuno abandu bangu batulilwe ububibi bubili; abene

bamfuyile une u nyibuko gwa misi gabumi, kangi naloli
bikumbile bene amapĩpa, amapĩpa amalẽndemúke, aga
gatikukolelela na misi mma.

20 Untwa aliongelelaga ulusayo Lwake ku kubala kwa Lisyu
Lyake. Kangi une ngulonda uku—ukwega ubusimbe bwa ikyo,
ukuya, Amapĩpa Amalẽndemúke.
21 Akabalilo kako, mu kubala kya Lisimbo ili ulubunju ulu; iki,
i Lisimbo lyosa likupigwa nu bupake. Kangi uswe tukwisa ku

Nyumba ya Ntwa ku bunosigwe kangi panongwa ya bupilikisyo.
Kangi utubalilo tumo ukuti uswe tuketa i…akandu kalikosa
akanini mu njila yila.
22 Bo uyu unnyambala gwasikali, pitasipo, ayobaga kwa uswe
kangi ayobaga ukuti tumo utundu tumo, ukuti lumo pamo
nkisu kimo ikingi kili nakyo ikyakupufulila kimo, pamo—pamo
ikindukimo pa fundo iyo, kangi uswe tukufimbilisigwa ukwaga
ikindukimo ukulwana na kilamu—mubukomo bwa busikali.
23 Mulimosa, ikindu kilakila kikubuka mu kipanga, ku parishi
kuko unnyambala yumo ikulumbilila, pamo linga umwene
yo ndumbilili ndukubo. Akabalilo kako umwene ikuketa
ulusambuko, kangi ikindukimo iki itolo kikwanda, kikubuka,
ubwanike bwake pamo kilikyosa iki ikyene kili; ikyene yo
nnyambala yula, linga umwene yo gwambombo gwa Kyala,
ukupinga ikindu kila kubutali fiyo ku minogono ga bandu
ukuti abene bisakwikyunga kubutali ni kyene. Kangi uswe
tutikulonda ikyo ukuboneka, kuli uswe ukufika ku buyo bo ulo.
24 Lilino, akabalilo ka Yeremiya apa, ubusololi bwake, ikyene
kyali kifuki ifyinja malongo mahano-na-limoyene ukufuma pa
bufwe bwa—bwaYesaya—Yesaya. Kangi abene bali kifuki ifyinja
malongo mahano-na-limolyene kisita unsololi unkulumba.
Alipo u Habakuki na bamo ba basolili banini abapasi, loli
Yesaya ali yo nsololi unkulumba gwabumalikisyo. Kangi abandu
baali, nkabalilo aka, bakaali nagwe nayumo ukubabilikila
abene panja. Abene basendemwike. Pope, abene bali bantu
ba Kyala, basendemwike nkayilo aka lilino aka—aka uswe
tubagamo abene, mumo Yeremiya alisile ukusolola ku bene.
Kangi Yeremiya yope ali…Umwene asolwile bo lukisa ulukago,
kangi yope abukile mu lukago na bene.
25 Kangi polelo, mo mumo, Daniele ikwisa pala ukufuma pa
Yeremiya. Kangi Daniele ayobile ukuti umwene ali nimbilikisyo,
ukwisila mu Lisimbo, isya fyinja malongo mahano-na-mabili
ifya fyayaga pakuyapo pala.
26 Momumo, aliko u nsololi uyungi pakati pa bene, uyu
alondoga ukutendeka iyoko ili, bo umwene abikile ilyene
pa likosi lyake, ukuti ikyene kikuyaga kindu kinini, ukuti
nkati mwa fyinja fibili, mulimosa, Kyala ayaga pakubatwala
abene bosa ukugomokela, loli Yeremiya amenye ikyakukindana
ukufuma kila. Kangi uswe tumenye iki kyabonike ku nsololi yula
uyu asolwile mbusobi, umwene afwile nkyinja kilakila. Popapo
Kyala akabagile ukundeka umwene ukwimamma.
27 Kangi lilino uswe nuswe tukuketesya akayilo ka bandu mu
lisiku lila. Lilino une ndikulonda umwene ukusitakupilikisya
une, une—une ne ngaya, ukulonda…mu iki une ngulonda
ukuyoba apa, aMasimbo gamo na tumo utunini.
28 Nalisibile ukuti une ngafimbilisigwaga uku—ukusimba a
Masimbo gangu ni findu mma. Loli ukufuma papo une nakilenie

ifyinja malongo mabili-na-fihano akabubili, mulimosa, une—
une ndikukumbukila mumo une nalisibilile, popapo une
ngusimba i Lisimbo kangi mbagile ukumanya, ukufuma ku ikyo,
kuko une ngubuka. Kangi polelo akabililo kingi ukwiputila
ababine, na fyosa bo ifyo, kangi panja nu kusoka, une ndikuya
nakabalilo naloliloli ukufundamumo unembagilile.

29 Lilino, unsololi unkulumba uyu ugwa lisiku ili, aali
Yeremiya, kangi umwene aali kindukimo pa lubatiko lwa
Amosi, kangi bingi ba basololi abangi aba bafyukile mmwanya.
Umwene anyenyemusigwe bo umwene aketile akayilo ka kikolo.
Lilino galipo amabuyo pala…

30 Utubalilo tumo akabalilo kako ugwe kuyoba isya kisu kimo,
ikyene kibagile ukwinogona ukuti ikyene kikulinganikisya ku
i—i kibugutila kimo. Ikyene kikaya kikaya ikyo mma. Ikyene
kyo kibonesyo kyosa kya kisu. Kangi uswe tukwaga, umwisyugu,
a—a kayilo akakufwanikisania fiyo umwisyugu mumo ukwene
kwayilile mmasiku ga Yeremiya, ukuti ikisu kyene, losa, kibukile
mu, kifuki, mbwiputafifwani; mu luko lumo, une mbagile
ukuyoba, ukusokapo ukufuma kwa Kyala. Kangi mukubomba
ikyo, ikyene kiyile bonywa bwa kigemo. Panongwa yakuti, linga
ikigemo kyasyele kigolofu, kangi ni Lisyu lyaKyala, Kyala angali
ikuya nkipanga kilikyosa bo mumo Umwene ikwendendeka
pakati pitu apa. Loli abene bilongwisye ukufuma ku ikyo.
Kangi ikyo kyo kindu iki une—une ngulonda ukuyoba ulubunju
ulu. Kangi lilino uswe tukwaga ukuti ikyo kyo naloliloli
kyabwanaloli mu ngulilo yiliyosa.

31 Une ngwitika umwẽne ãli Amosi, mumo une nasosolileko ku
mwene pitasipo, uyu umwene alinkuti “umwene akaali nsololi
mma, kangi umwanundumiana gwa nsololi.” Lõli ãyobile, ukuti,
“Akabalilo kãko ingalamu yikubuna, ywãni abagìle ukusita
ukutĩla?”

32 Kangi linga aligwẽsa ãpilikémo siku ingalamu yanaloli
yikubuna mmatengele, isi mukusipilika mfibaga ukusyungutila
kuno syo itolo sikunyalula. Lõli akabalilo kãko yimo yikubuna
mmatengele, kilikyosa kikutega imbulukuti. Une ndambalelemo
mmatengele, ukusifwĩma isyene. Kangi umwẽne yo mwalafyàle
gwa finyamana, kangi, akabalilo kãko ingalamu yila yikubuna,
tõpe utukakafula tukwĩma ukuywẽga, kilikyõsa kikwĩma. Aba—
aba kãmbwe kangi ni—kangi ni fĩndíngo fikukũta, kangi
ifinyamana ifingi, nu kuyogoyela kwa bangũmbe na basalila,
utukakafula, ugwe ubagile nubukafu ukwipilika gwĩmwene
kwinogogona; lõli pabutali unko i ngulamu yibune, kangi
ilikakafula lililyosa lisakwĩma ukuywẽga. Muketile, kilikyosa
kikuntila umwene. Põpe, filipo ifindu fingi ifi fibagile ukungoga
umwẽne, lõli umwene amanyígwe ukuya mwalafyàle pakati pa
finyamana.

33 Umwẽne alinkuti, “Akabalilo kãko ingalamu yikubuna, yo
ywãni abagìle ukusita ikutila?” Umwẽne, “Polelo Kyala ayobile,
ywãni abagile ukusita kusolola?”
34 Kangi ikyo kyo, une ngwinogona, akayilo kakufwana nu
lilãlusyo kãngi umwĩsyúgu. Kyala ayobíle. Muketile? Kangi
uswe tukukẽta ilisimbo-lyãkiboko pa kibũmba, popãpo ikyẽne
kipepe fĩyo ukusolola nukukẽta ukuti uswe tuli ku kabalilo ka
bumalikisyo.
35 Kangi uswe tukukẽta Kyala, ukufuma kukiyabo kilikyõsa
kya fipãnga-fipãgúke, injila yõsa ukufuma ku kiKatolika,
ukukilania mõsa mfipãnga fyaprotestanti, abaBudha kangi
filiku-ifinine, ukufuma ku India, kangi filifyõsa ifyakõngoléla,
Umwẽne ikubilikila abãndu Bãke palikimo, ukubabũngánia
abẽne palikimo. Kangi une—une ndinsangulufu fiyo panongwa
ya ikyo, ukukẽta ilisiku ili likwĩsa. Lilino uswe…Ilyẽne
lyo—ilyẽne lyo 7lisiku ilikulumba, lumo lwa sako ingulumba
ukukinda syosa.
36 Ukuti, linga une nãfimbilisigwága, linga une nabagìle
ukumanya kyãliko i kĩsu kimo, akabalilo kãko uswe twãli myoyo
kiyabo kya Kyãla, iki uswe tuli, kabuno uswe twãli nu Mwẽne
bo lukãli u lwãlo lwa kĩsu. Panongwa yakuti, lulipo lumolwene
u luko lwa Bumi Bwabwilanabwila, kangi bula yo Kyala. Kangi
uswe tuli kiyabo kya Mwene. Uswe tukãli fiyofiyo ukuti uswe
twãbagìle ukumanya kangi—kangi twãbagìle ukwĩnogóna, kangi
twãli nu bũndu; loli uswe twãli m’minogono Gãke aga iki uswe
twãli, bo ulwalo lwa kisu lukaligwa. Panongwa yakuti, uswe tuli
kiyabo kya Umwẽne, lũlo umwanundumiana gwãngu yo kiyabo
kya une, kangi une yone kiyabo kya tãta gwãngu, na fyõsa bo
ifyo. Uswe tuli banabalumiana na banabalindwãna ba Kyala,
ukwisila mu kumanyila-ngãni.
37 Kangi kunyuma kula, linga une nabagĩle ukuti nãmenye
mũmoune ngumanyila lilino, kangi nãbagìle ukukẽta ukukilania
ubukilanio bosa bwa kabalilo, kangi Umwene angali ikuyoba
kwa une, “Ngimba ko kabalilo kaki aka ugwe kulonda
ukwitugalamo?” Une angali njobile akabalilo aka lululu lilino,
itolo lyabumalikisyo bwa u—u bumalikisyo bwa syambukulu
bwa kisu, kangi ukwisa nkuyene kwa Kitangalala kya Kyala
ukwisakwikasikisigwa nkĩsu. Une ngwinogona akene ko
kabalilo kalwimikio ukukinda ingulilo syosa, ko lululu lilino.
38 Uswe tukusyãgania apa ukuti Israeli ikustakigwa nu nsololi,
akabalilo kãko Kyala alimpakile umwene nukutuma umwene
panja, abẽne bastakigwe ni mbibi ibili inywamu. Kangi uswe
tukulonda ukuyoba pa findu ifyo ifi abene babombile. Kangi,
ukufuma mu kila, uswe tukulonda ukukabapo ba kyene. Lilino,
abene basanwike ukufuma kwa Kyala, i Nyibuko ya misi
agabumi, kangi balifukulile bene amapĩpa. Abene basanwike
ukufuma ku kindu iki Kyala abapele abene, kangi balifukulile

bene ikindukimo iki abene babombile bene. Kangi amapĩpa aga,
umwe mukuketesya, umwene alinafyo, abene fyalendemwike
kangi ifyene fyasulululaga.
39 Lilino, ikisiba ikilendemuke kikabagila ukukolelela amisi.
Ikyene kisakusulula mosa. Une nakulile pa lukubo, kangi une
mmenye iki ilipĩpa lyaiyolo ili, kangi nubukafu uswe tuli nabo
ni kyene.
40 Kangi ikisiba ikisululuke iki kyo ki—ki piicha ikinunu
fiyo, une ngwinogona, ikya lisiku ili, ukuti akabalilo kãko
(ifyitu) filikyosa ifi uswe tugelile ukubomba, ukutwala umundu
palikimo, ukubatwala abandu palikimo, ukutwala ifipanga
palikimo, ikyene kisile ukuya bwila mu mbulagili bwa kugela
kwamahala. Uswe tugelile ukutendeka bosa baMethodisti
ukuya baBaptisti, kangi ukusyumbutusya, kangi ifipanga-
fipaguke ifikindane. Kangi ulo lukali lubatiko lwa Kyala mma,
nukwanda itolo.
41 Kyala ali nu buyo bumobwene ntiga ubwakwaganilapo.
Umwene ayobile ukukilaniamulamwaBuke gwaKusoka, ukuti,
“Une nsalile ubuyo ukubika i NgamuYangu, kangi ubu bo bwene
ubuyo ubu une nisakwaganaga na bandu.” Kangi Umwene
asalile ubuyo ukubikapo i Ngamu Yake. Kangi kuko Umwene
abikile i Ngamu Yake, ko kuko Umwene alyagene na Israeli.
Umwene ali nu buyo bula Umwene aafingile ukumasya ubupina
Bwake umwisyugu, kangi Umwene abasalile ukuti i Ngamu ya
Yeso Kristi. Kangi apo po pãpo Umwẽne ikwagana nu mwitiki
ugwanaloli, akabalilo kako umwene ali mwa Yeso Kristi. Uko ko
kũko Kyala ãsalíle ukubĩka i Ngamu Yãke.

Ugwe kuyoba, “Ngamu ya Kyala?”
42 Umwene alinkuti, “Une nãlisíle mu Ngamu ya Tãta.” Polelo
uko ko kuko kuno Kyala ãbikìle i Ngamu Yake, mwãli mwa
Kristi. Kangi mwa Kristi mu mũmo uswe tubagìle twesa
ukwãgána pasi pa Ilopa, kangi pala ukuya nabo ubwanaloliloli,
ubulilanisi bũbo.
43 Kyãla ãtendíke ulubatiko Lwãke ku bwãndilo, mu ngunda
gwa Edeni, kũko ubuyo Umwẽne angali ikwãgana nu mũndu,
kangi ikyo kikãli pa bupilikisyo bwa mahala mma; linga ikyẽne
kyãli, Eva ãli katikati ndukindi lwa lubatiko Lwãke. Lõli uswe
tumenye ukuti umwene pakwitika ubwinogonelo bwamahala
bwa Sẽtáno, “Naloliloli, Kyala atisa mma,” lõli Kyala ãyobìle
Umwene ikubõmbága! Kangi popãpo polelo Umwẽne ãsalìle
ubuyo bwa lutabulo, kangi ubwene bwãli ukwisila mu Lilopa,
kangi komma ukwisila mu bwinogonelo bwamahala.
44 Popãpo uswe tukwitikania itolo mu mbepo, lõli ubwene bo
bupeligwa itolo bwa bũndu ukuti—ukuti abãndu bisakugelága
u—u kubõmba ikyo. Linga uswe twãli na kabalilo, uswe
angali tukubongotolania ikyene pãsi ntupatu twĩngi, lõli une
ndikulilonda i batani lila mma. Popãpo uswe itolo twisakugela

ukukipela ikyene kipepe mũmo tubagilile, “amapĩpa aga
gikusulula.” Kangi uswe tukwãga ukuti ikyẽne kyo—ikyẽne kyo
lõsa kibonike kãngi, ikyẽne ki pĩcha kilakila kya ngulilo yĩtu
ukuti uswe tukwitũgálamo, nukugela kwĩtu kõsa.
45 Kangi kisita kufuya ku bugelo bulibosa ubu ugwambombo
aligwẽsa gwa Kyãla, uyu ikuyoba ni Ngamu ya Yeso Kristi.
Umwẽne ikulõndígwa ukuyindikigwa panongwa ya itolo
ukuyoba i Ngamu Yãke mbutilo kangi nduyĩndiko. Kangi
ifikulumba ifipãnganio fyabubangeli ifi fikilenie ikĩsu, na
fyosa bo ifyo, mmasiku agabumalikisyo, une ngwĩnogóno,
põpe uswe tutisamo siku ukubagile ukubegela abãndu mu
ndumbula yimoyene mpaka uswe tukubatwala abẽne pãsi pa
Lilopa lya Ntwa Yeso Kristi. Ubo bo bwẽne ubuyo ubu uswe
twisakuyagamo siku baponesigwe.
46 Umundu yumo ãlingõlíle une pakaya patali mma, ukufuma
ku Busokel’ilisuba, kangi alinkuti, “Nkundwe Branham, une
ngupilika ugwe usãmile ukufuma ku—ku Arizona, kangi
ugwe ubũmbìle u—u buyo kula kũko kuli ubuponesyo.”
Kangi mũmo umwe mumenye mũmo i Ndumi yĩsíle, kangi
u Ntwa ãlimbũlíle une iki kikubonekága mu Alaska, kangi
mũmo ukusuluka ukwisila California ukwẽne kukuyaga, kangi
ukwene kwãli itolo injila yilayila. Abẽne balinkuti, “Lilino
linga kila kukusenyendeka, na filifyõsa, ko kugu ku buyo
ubuponesigweko?”
47 Une ndinkuti, “Buliko ubuyo bumobwene ubuponesigweko
ubu une mbumenyemo. Ubo bo mwa Kristi. Kabuno bala bãbo
balimwaKristi, bisa…”Ubwẽne bo bwẽne unembumenye.
48 Lilino Yeremiya ãbilikigwága, yõpe “u nsololi unkũte.”
Kangi panongwa yakuti, une ngwitika, ikyo kyalintẽndíke
u nsololi uyu ukulila—ukulila, ndigi, kyali panongwa yakuti
umwẽne ukuya nsololi (kangi i Lisyu lya Ntwa likwisa ku
bo bababa) kangi ukuketa abãndu bikwẽnda ukukonga inyiho
syãbo, kangi binogonága ukuti abẽne bãli kanunu, kangi ni njila
nayimo napanandi iyakusanusya abẽne.
49 Kabuno, abẽne bãbúkaga nukutalula ku lukago, panongwa
yakuti uswe tumenye ugwe kufunja iki ugwe kubyala, kali
ugwe gwe ywani, iki ugwe guli. Kangi uswe ukuya kikolo
tufũnjile, pamo, tubyẽle, ndigi, kangi uswe tukufũnjága. Une
nguyoba kilabo, u Ntwa iganege, ku mayolo, pa Ububabe Bwa
Mbãpo; kangi une—kangi une ngupalamasyako ikyo nkati mula,
ukuti uswe tukabagile ukubukága itolo na nakimo mma. Uswe
tukufĩmbilisígwa ukufũnja iki uswe tukubyãla.
50 Kangi linga Kyãla abãgìle ukutuleka uswe tufikege itolo nu
buniongafu bwĩtu bwaKikristi umwĩsyúgu, kangi ukuniongasya
abãndu mu findu ifi fĩfyo fikubilikigwa-lũlo Kikristi, mũmo
Nkundwe Moore akabalilo kamo ãyobìle, “Umwene angali
nulwiho lwãke ikufimbilisigwa ukufyũsya Sodomu na Gomora,



AMAPĨPA AMALĒNDEMÚKE 11

kangi nukwilamba ku bene panongwa yakubokya abene.” Uko
ko kutalusyax, panongwa yakuti Kyala yo akãli ngolofu. Kangi
kũko ubusitabugolofu bufikile; ubwẽne bo—ubwẽnr bo bukwisa
ku bwikemo Bwãke kangi i Lisyu Lyãke mpaka Umwẽne
ikutẽndeka abãndu ukufũnja panongwa ya iki abẽne bikubyãla,
kangi uswe twisakubõmba ikyo.
51 Lilino kẽtesya abẽne bãlindekíle Umwẽne, i Nyĩbuko ya misi
agabũmi, kangi bãfukwíle bene amapĩpa.
52 Lilino pabagìle lumo ukuyapo umundu yumo apa uyu
abãgìle ukusitakupilikisya iki ilipĩpa lyo fiki. Ilipĩpa kyo
kitanki ilitẽndekígwe-nabãndu iki kikugela ukwẽga ubuyo bwa
kisiba. Ikyẽne kyo kindukimo iki umunduyuma ãkumbága.
Kangi balinga aba bamenye ukuti ilipĩpa lyo fiki? Kanunu.
Umma ndaga, abãndu bingi bankaya apa ulubunju ulu. Popãpo
abẽne…Une ngukumbukila ilipĩpa ilikũlu ku buyo bula, mũmo
ilyẽne lyãbonekelága, kangi une nãtilága ukunwa ukufuma
mu kindu kila. Ikyẽne kyãli li—li pĩpa ilitendekígwe-nabãndu.
Kangi ilyẽne likabagila ukusũbilígwa. Ugwe ukabagila
ukusũbila pa lipĩpa.
53 Lilino kalikõsa aka umundu ikubõmba ko akabalilo
kĩngi kakaya kanunu fiyo mma. Lõli itolo ngati u—u Ntwa
ãbĩkíle akabalilo mu—mu—mu busyungutilo bwãke, kangi
ikĩsu kikusyũngutila ulubunju ulu; ikyĩnja kilikyõsa, akabalilo
kalikõsa ikyẽne kikukilania, ilisiku lililyõsa, isala yiliyõsa,
kangi ilisuba ukwĩngíla, kangi ilyẽne litikutoligwámo siku.
Lõli ifyakukẽtelápo akabalilo ifinunu ukukinda fyosa uswe
tubagile ukukaba, fisakutoligwa amaminiti mĩngi nkabalilo
ka mwẽsi, kisita kwilamwa. Lõli, umwe muketile, kilikyosa
Kyala ikubumba kyo kipelelesye, kangi iki umundu ikubomba
kyo kisitabupelelesye. Popãpo nongwa ya fiki kwitikisya iki
u mundu ikubomba, akabalilo kãko ugwe ubagile ukukaba
ubupelelesye?
54 Une akabalilo kõsa njobile ikyo isya uswe bãndu ba
kiPentekosti. Muketile, uswe tumenye, kangi uswe tukaya—
uswe tukaya pãnja pa lubatiko twitikisyége, ulwa Kyala, uswe
tutikwĩtika; lõli uswe nuswe tumenye ukuti pakati pa uswe
tulibo abãndu aba bikugela ukwegeléla umwĩnitu uyungi. Ikyo
kyo itolo bũndu. Abẽne bisakugela ukubõmba ikyo. Abẽne
bãbõmbìle ikyo mu i Bãngéli, “Yumo, ‘Une ne gwa Pauli,’ ‘Une
ne gwa Silasi,’” na fyosa bo ifyo. Lõli abẽne—abẽne bikugela
ukwegeléla iki umunduyumouyũngi ãbõmbíle pamo ikubõmba.
55 Lõli nongwa ya fiki ugwe kwitikisya ubwegeléla
bwabusyõbi, akabalilo kãko imyãnya giswĩle ni fĩndu
ifyanalolilõli, akabalilo kãko “ulufĩngo luli kwa umwe kangi
ku bãna bĩnu”? Nongwa ya fiki uswe tukwitikisya ikindukimo
iki kyãli kikĩndáne? Nongwa ya fiki uswe tukwẽgela nkati
ikimanyisyo pamo ubumanyisi, akabalilo kãko i Bãngéli lyo

Lisyu ilisitakubwãpulígwa lya Kyala? Nongwa ya fiki uswe
tubagìle ukõngeléla pamo ukwẽgako, akabalilo kãko u Ntwa
Yeso ãyobìle mu Busetuli 22:18, “Aligwẽsa uyu isakwẽgako i
Lisyu limolyẽne ukufuma ku Lyẽne, pamo ukongelélápo ilisyu
limolyẽne ku Lyẽne, ikiyabo kyãke kisakwẽgégwáko ukufuma
mwa Bũku gwa Bũmi”?
56 Akabalilo kãko Kyala kubwãndilo ãbĩkìle uluko lwa bãndu
mu…pa kĩsu, Umwẽne ãbabũlíle abẽne abẽne bĩtugalége
ukwisila mu Lisyu Lyãke. Lilino i Lisyu lya Kyala lili ngati
nnyololo, ugwe kukĩnda ukukilania gehena ni Lyẽne; kangi
unyololo nkafu pẽne ukukindaposa loli pa lufũndo ulonywa
ukukindaposa, kangi Kyala ikulonda uswe ukwima ni Lisyu
lililyõsa lya Ilyene. Lilino lila lyãli i Bãngéli lyakwãnda; itolo
ukubongotola i Lisyu limolyene, lilinkutaga uluko lwa bundu
nkati mu ngisi ya bufwe.
57 Yeso aalisile pakati pa i Bãngéli, kangi Umwene aayobile
ikyo, “Umundu atikuya mumi nu mkati gwene umma, loli
ni Lisyu lyosa.” Komma itolo ikiyabo kya Masimbo, pamo
malongo-mahano-na-mana-na-fihano-na-fina mwa mia yumo;
lõli i Lisyu lililyosa, itolomũmoEva naAdamu bãyĩlíle.
58 Kangi mu bumalikisyo bwa i Bãngéli, Busetuli 22:18,
Umwẽne ãyobíle, “Aligwẽsa isakwẽgága i Lisyu limo ukufuma
ku Iki, pamo ukongeleláko i lisyu limolyene ku Lyẽne!”
59 Popãpo nongwa ya fiku uswe tukufũmbwa ukwingisyámo
nkati Muno aminogono ga findu ga munduyumo, akabalilo kãko
aga ga Minogono ga Kyala Mwene ukufwana ni kyene? Uswe
tukulonda ukwẽga iki Umwẽne ãyobìle. Kangi ukwene kõpe
kusĩmbígwe, “Unko ilisyu lya mũndu aligwẽsa liyege busyobi,
kangi i Lyãngu liyege Bwãnalóli.”
60 Iyo yo yãli ndamyo nu nsololi uyu. Mmasiku ga Yeremiya,
umwẽne ãli nsololi, umwẽne ãli ni Lisyu lya Ntwa. Kangi
u mwinitu uyu ãgelága ukwingisyámo ikindukimo ku
Lyẽne. Lilino, ikyẽne kikabagila ukusũbilígwa. Kangi une
ngufwãnikisya amapĩpa aga ku mbãtíko isi uswe tugelíle
ukwẽga, kangi nukwẽga ubuyo bwa Lisyu lyãpabwãndílo lya
Kyala.
61 Kabuno, nakimo kibagile ukwega ubuyo Bwake. Ikyene yo
Kyala. “Pa bwandilo lyalipo i Lisyu, kangi i Lisyu lyaali na
Kyala, kangi i Lisyu aali yo Kyala. Kangi i Lisyu lyapeliigwe
ukuya mbili kangi nukwitugasya pakati pitu.” Kangi Abahiburi
13:8, “Umwene yo yuyo mmayolo, umusyugu, na bwilanabwila.”
Ngimba uswe tubagile bulebule ukulumula ukusokako ukufuma
ku Ikyo? Ikyẽne kikufĩmbilisígwa ukuya bu Bwãnalóli. Umwẽne
ikusyãla yulayula. Umwẽne yo yulayula mu nyinogonelo
yiliyõsa.
62 Iyo yo nongwa umwe mukwikyẽla Ikyene, umwe mwe
baBaptisti, baMethodisti, kangi baKatolika na baPresbeteri,

na fyõsa bo ifyo, ikyẽla u Kuyapo kula. Kubuyobumo, mwa
ugwe, ugwe gwĩtikísya Kyala. Pamo utubalilo tumo mu njila ya
bwinogonelo, pamo ugwe gwĩpilike aMaka gaKyala, kangi ugwe
gwe gwambombo gwa Kyala; lõli akabalilo kako ugwe ubagile
naloliloli ukwisa mwa Kyala, nukubwãgania ubuyo bwãko mu
Mwẽne, ukuya mwanundumiana pamo mwanundindwana gwa
Kyala, ikyo kyo iki kikutwala ubunyenyemusye ubukulumba
bula kwa ugwe, kũkoKyala ãlondága ugwe ukuya nabo.
63 Lilino kẽtésya mwa Mwikemo Mariko, untu gwa 16,
Yeso akãyobìle, “Buka umwe nkisu kyosa, kangi—kangi—
kangi kamanyisye.” Umwene ayobile, “Buka kalumbilile i
Nongwainunu.” Ukulumbilila i Nongwainunu, ko, kubonesya
amaka ga Mbepo Mwikemo! “Buka umwe nkisu kyosa,
nukwakubonesya aMaka gaMbepoMwikemo.”
64 Bo nguyoba ku nkundwe yumo, yumo mwa bahombi pa i…
u lukomano lwangu mu Indiana, mu Bombay kula, ukusuluka
ukwingila mu South Africa na mabuyo amakindanekindane,
kũko aba misyoni bãmanyisye Iyene ukuya lisyu pamo
ubupilikisyo bwa bwinogonelo. Loli ilisiku limo ndukomano,
akabalilo kako u Mbepo Mwikemo aalisile pasi, Mwene,
nukupoka amaelifu malongo matatu ga benekaya abafwala
mabulangete ku bukõlélo bumobwẽne bwapakigemo, kangi
palapala pa lubĩngilo lulalula pãpo abẽne bãlĩmíle. Abakĩkúlu
bimile pala, bãbo bãfumile pakuya ngelebune bo mũmo
abẽne bayĩlíle kifuki akabalilo kãko abẽne bikwĩsa nkisu iki,
kangi iminiti yilayila yĩyo abẽne bãfyusísyee amaboko gãbo
ukwãmbilíla Kristi…
65 Kangi u Mbepo Mwikemo alinkugwa pa buyo bula
nukubũmbulusya abãndu maelifu malongo-mabili-na-bahano
pa kabalilo kamokene, ukusokamomu fikota fyanjinga, ifitala ni
fitala fyanjinga. Unkulumba gwa kaya kala alinãngisye, ilisiku
ilikõnge, ukuti ngẽte imigileta imĩsusígwe gikubũka ukusuluka
ndukindi.
66 Abakĩkulu bala bĩmíle pala, ngelebune, kisita kumanya
abẽne bãli ngelebune. Lõli nakalinga itolo bo Mbepo Mwikemo
ãbatikíle abẽne, abẽne balinkupeteka ingõngi syãbo ukwifisa ku
banyãmbála bãbo.
67 Kangi une nguswĩga ukuti bulebule uswe mu America
tukwibilikila twĩbéne ikisu kya Kikristi, nukuya mu Kuyapo
kwa Kyala; kangi ikyĩnja kilikyõsa uswe, abakĩkúlu bĩtu,
bikufula ukongelelápo. Kangi ugwe kulõndigwa ukufwala
ukongelelápo. Kangi bu bwĩngipo bwa Kristi ugwe kufwala,
bu bwingipo bwa kwĩyagania ugwe kwisakuyaga ubwa
buyĩlo bwãko. Utubalilo tumo une nguketa mũmo abãndu
bikubõmbéla mu lukindi, une nguswĩga linga ikyẽne kyo itolo
katikati mbwinogonelo kitalusye. Kikuboneka ngati abẽne
batikusyãgánia ikyo akabalilo kako abẽne bikubõmba, iki abẽne

bikubõmba, abẽne bikwipela bẽne ukuya busipulila bwamõhesi,
kangi ukutuma imyoyo ku gehena. Uko ko kutalusya. Lõli ikĩsu
kili mu bubolemũmo ikyẽne kyãyĩlílemmasiku gaYeremiya.
68 Lilino ukugomokela ku lipĩpa. Lilino, ilipĩpa ili likabagila
ukusũbilígwa panongwa yakuti ilyẽne likabagíla ukwiyĩsùsya
lyẽne. Kangi ilyẽne likufĩmbilisígwa ukusũbila pa fula syankaya
ukwisusya ilyẽne, ifula sya nkaya pamo isasanio sya nkaya,
ukuya nu lusasanio ulunini apa kangi ulusasanio ulunini
pabwa pala, na fyosa bo ifyo, ukuti ilyẽne lisusigwe. Popãpo
ilyẽne likabagila ukusũbilígwa. Ilyẽne likabagila ukwiyĩsusya
lyẽne. Ilyẽne likaya lyakufwãna, pa lyẽne. Ilyẽne likabagila
ukubõmba ikyẽne. Kangi ilyẽne libagile ukusubila pa fula,
ukwisusya ilyẽne.
69 Polelo unko uswe tukẽtésye ilyẽne—ilyẽne likwãmbilila ifula
yãke, kũko ilyẽne likwãmbilila amisi gãke, i lipĩpa. Agẽne
gikusululuka ukufuma pa mwãnya pa ndãmba, gikusululuka,
kũko imifu gyosa igi ulufũmbi lukupũtila pamwanya pala, agẽne
gikusuka mulamula mu fula, kangi palapala pãsi pa lipĩpa,
ikitanki ikitẽndekígwe-numũndu. Ilyẽne likwisa ukuya kifuki
ngati kitubwi. Kangi agene gikusuka ukufuma pamwanya pa
ndãmba kũko ifinyamana fyõsa, ifya kununga nkibaga, na fyõsa
bo ifyo, nukusẽngáma pãsi. Kangi imbepo sikupũta mula u—u
lufũmbi ni fĩndu pa ndãmba, polelo ifula ya nkaya yikwĩsamo
nukusuka, i fula, palapala ukusõsyapo.
70 Kangi polelo amisi gikupĩmbígwa ni mikolofwa
imitẽndekígwa-numundu ukwisila mu paipi indendekígwa-
numundu, mpaka ku kitanki ikitẽndekígwa-numundu.
Kangi polelo akabalilo kãko agẽne gikufika kula, agẽne go
gãkinyanyasi, gakinyanyasi fiyo mpaka ugwe kufimbilisigwa
ukubĩka akẽnda ka kifunga pa gẽne, kisita apo ugwe ukabagila
ukunwa agẽne. Lilino, muketile, agẽne gikusuka ukufuma pa
buyeleke, ukwisilamunkolofwa untẽndekígwa-numundu, ipaipi
ilitẽndekígwa-numundu, ukubuka mu kitanki ikitẽndekígwa-
numundu. Kangi polelo agẽne ni kyẽnda ikitẽndekígwa-
numundu pamwanya pa gẽne, ukukẽta ukuti tumo mwa
tungunguni ni fĩndu fikusosigwamo.
71 Lilino, lilino uswe tukukẽtésya, mu ifi, amasiku mamandi
ukufuma pala amĩsi gikwitũgasya pala, mu iki ikitẽndekígwa-
numundu ikyakipãnga-kipau-…pamo, ikitãnki. Nhobokela
une. Nhobokela une. Fyosa filikanunu. Ukufuma pãpo agẽne
go—ukufuma pãpo agẽne gikusukíligwa, ifya fyõsa uluko lwa
bufundakyala ni fĩndu fisukilígwe mu gẽne; lilino uswe tukwisa
ukusyãgánia, akabalilo kãko agẽne gikwitũgásya pala amasiku
manandi, agẽne gikuya gĩmíle.
72 Kangi aligwesa ikumanya, mu syambukulu isya kipanga,
akabalilo kãko Kyala ikutuma ikindukimo panja, i ndumi, kangi
iyẽne yikuya mbupwe ukufuma kwa Kyala, polelo ukufuma

pa—pa bũmi bwa mwatalwãlo yula (pamo kilikyosa ikyẽne
kibagìle ukuya, umwe mukumbilikila umwẽne mbumbakangi,
pamo kilikyõsa umwe mukulonda ukuyoba isya ikyẽne),
ukufuma pa bufwe bwãke, polelo abẽne bikwẽga ububõmbela
bukutẽndekígwa kangi abẽne bikutẽndéka ikipãngánio. Kangi
nakalinga itolo bo abẽne bikutẽndéka ikipãngánio kya ikyo,
ikyẽne kikufwa palapala pala. Ikyẽne kitikusumukamo siku
kangi. Ikyẽne kyãbõmbìle ukukĩndámo akabalilo kalikõsa,
kunyuma, ukufuma ku nyuma.
73 Mukupa uluyĩndíko ku mputi uyu gwa Kikatolika itũgésye
apa; akabalilo kãko Kyala ãpãngénie ikipãnga…pamo, komma
ukuti ãpãngenie ikyẽne, Kyala akãpãngémiémo siku ikipãnga.
Umwẽne akaya mu bukyulusi bwa luko ulo mma. Umwẽne ali
mu mbapo, komma ikipãnganio. Polelo, akabalilo kako Kyala
ãlyãndìle ikipanga kila ukufuma ku Lisiku lya Pentekosti.
Kangi polelo kubumalikisyo ukusuluka ku Nicaes, Roma, abẽne
balinkukipãngánia ikyẽne, kangi pala ko kũko ikyẽne kyãtãgíle
a Maka gãke.
74 Polelo uswe tukusuluka pãsi ku bubumbakangi bwa Luteri,
kangi ikyẽne kyãli kindu kikulumba. I Lisyu lya Kyala
lyãpẽgígwe, “Abagolofu bisakuyaga nu bũmi ukwisila mu
lwĩtíko.” Kangi akabalilo kãko abẽne bãbõmbìle, mbuyo bwa
kupĩmba, bõsa palikimo, bõsa ba abẽne palikimo nukukũya
nkyẽne, abẽne balinkutẽndéka ikipãnga kya Luteri, ukwĩpãgúla
bẽne ukufumaku kibugutila iki, kangi polelo ikyẽne kilinkufwa.
75 Polelo Kyala alinkufyũsa mmwanya John Wesley, nu
bwelusye, i ndumi ya mbombo ya lipyãna yakibili, kangi ikyẽne
kyãli kindu kinunu. Lõli ukufuma Wesley na Ausbury, abẽne
balinkukipãngánia ikyẽne, ikyẽne kilinkufwa.
76 Polelo mmwanya balinkwĩsa abaPentekosti nu bupyanikisyo
bwa fikũngilwa. Abẽne bãbõmbaga kanunu, ngimba kyãbonike
kyo fiki? Balinkukipãngánia ikyẽne kangi ikyẽne kilinkufwa.
Itolo katikati.
77 Lilino pakatikati pa kyõsa iki, Kyala akãli ikubilikila
abasyãle ukufuma mwa silisyõsa sya ngulilo sila. Umwẽne
yo naloliloli. Kangi akẽne ko kabalilo kitu akakusõkelámo,
akakwĩbũngánia twĩbéne. Kangi ikyo kyo iki une ngwinogona,
aba Full Gospel Business Men babõmbìle ikiyabo ikikulumba
ukubongotola ifibũmba ifi, nukuyoba ukuti, “Bukayapo nu
bukindane nabumo mwa uswe. Unko uswe twĩsa palikimo
nukumwĩputa Kyãla pãsi pa fundo yimoyẽne, komma pãsi pa
kipãnganio.” Linga ikyẽne kyo kipãngánio kimo, une mbagile
ukusokapo pa kigemo lululu lilino. Une ngaya nakyo nakimo
ukubomba na kyẽne.
78 Iki ikyẽne kili, ikyẽne kikufĩmbilisígwa ukuya bulilanisi,
kangi komma ubulilanisi bwa kimanyisyo kimo, lõli ubulilanisi

mwa Kristi, ukwisila mu maka ga busyũke Bwãke. Ikyo kyo
kindu iki kikutwãla u Bũmi, ikyẽne kikutwãla imbãpo.

79 Kangi bo imbãpo yibagìle ukwĩsa, uswe tukusyãga
pakufĩmbilisígwa ukuyapo ubufwe bo yikãli imbãpo. Kangi
imbãpo yo kinyanyasi, une ndikupãsya lo luko luki lwa mbãpo
ulwẽne luli. Linga iyẽne yili nkipaga kya ngulube, pamo—pamo
kulikõsa iyẽne yiliko, iyẽne yo kinyanyasi. Kango mõmumo
yiyĩlìle i Mbãpo imbya, iyẽne yikukupela ugwe ukubõmba
ifĩndu ifi nabwila ugwe angali utikwĩnogona ugwe angali
kubõmba. Lõli akabalilo kãko ugwe gwĩtẽndekísye ukufwa
kwa gwĩmwéne, polelo ugwe upãpígwe kangi, ikipelígwa ikipya
mwa Kristi Yeso, polelo ifĩndu, fikwĩguka kangi ubũmi bukuya
buketelo bupya kwa ugwe, panongwa yakuti ugwe gwĩtikísye u
Mũndu gwa Yeso Kristi, kangi komma akamayisyo kamo pamo
ikimanyisyo kimo.

80 Pamo, kõpe ku Lisyu ilisĩmbígwe, Ilyẽne libagìle
ukunyenyemusígwe na Mbepo Mwĩkémo. Kali bo bufundakyala
bwingi buki ugwe uli nabo, ikyẽne kilãmbalele pala kifwĩle.
Une nabagìle ukuya ni ngano nkikufi; mpaka iyẽne yikufika
mu njila kũko iyẽne yibagíle ukunyenyemusígwa, ingano yila
yitisakuyamo nyumi siku. Kangi ugwe ubagìle ukuya na digri
ya dokotala, Ph., LL., kilikyõsa ugwe kunyonywa; loli mpaka
u Mbepo Mwikemo ikwisa pa ikyo kangi nukunyenyemusya
ikyene kwa ugwe, ukuya bwẽndelémo bwakobwako na Kyala,
polelo ingano yitikubõmba nubununu nabumo. Ukumanyila
kwãko kwaitolo.

81 Bo u nnyãmbala gwa kiNgereza ãyobìle ikilo kimo apa,
une nãswĩgíle fiyo ku ikyo. Ukumanyila kõsa umwẽne ãli nako,
bo yo Pauli, umwẽne ãlibwĩbwe fyõsa umwẽne ãmenye, ukuti
ãmmwãge Kristi, ukubomba ifindu ifi umwene inogonaga ukuti
umwene angala atikubomba.

82 Lõli iyo yo njila Kyãla ikubõmbéla, Umwẽne ikutuyũfya
uswe mu mbãtiko yĩtu yabumanyili. Komma mũmo une
ngugeléla ukutũla ubusitakumanyila, lõli une ngugela
ukubabula umwe ubukĩndáne. Ubumanyili butisamo siku
ukutwãla u Bũmi. Ikyẽne kikwẽgéla u Mbepo gwa Kyala
ukutwala u Bũmi, kangi u Bũmi bula bulĩngĩsága itolo
ukufuma mu luyigo lwabwinogonelo mma. Ubwẽne bo
bukufĩmbilisígwa ukwĩsa ukufuma mu i Bãngéli, uluyigo lwa
Lisyu, kangi i Lisyu lila lyo lilalila mmayolo, umwĩsyúgu,
na bwinanabwila. Kangi akabalilo kãko Ubwẽne bukugwa
umwĩsyúgu, nukunyenyemusya, ugwe kukaba ikyakukõnga
ugwe gwãbõmbìle mu Mbombo 2. Katikati. Ikyẽne kyo
bwĩla kibõmbìle, kangi ikyẽne bwila kukuyaga, panongwa
yakuti ikyẽne yo Mbepo gwa Kyala uyu ikutwala akayĩlo pa
busyungutilo.

83 Ikyẽne kikwẽgela ubusyungutilo ukubõmba ifĩndu. Fyõbéne
umwebãndu bwilamukumanyisígwa, “Twãla abãna bĩnu kuno.”
Mulimõsa, nalolilõli ikyo kyo kitalusye. Une nãsangalwíke
ukumbomba umwanundindwana gwãngu, Rebekah, ikwisa
nkati nukwitũgasya pãsi, itolo amaminiti manini pitasipo.
Mwe bamo mwa umwe mumbwene une ngufig’amaso ku
nkĩkulu, umwẽne ãli mwanundindwana gwãngu, popãpo
umwẽne ãlisíle nkati nukwitũgasya pãsi. Une ngulõnda umwẽne
ukwãmbilila ulõsyo lwa Mbepo, kangi fyõbéne umwẽne ali
muno mu lukomano. Iyo yo nongwa ya ikyẽne. Ikyẽne kikwẽgéla
ubusyungutilo.
84 Bo mũmo unkãngále Dokotala Bosworth ãlisibìle ukuyoba,
“Ugwe ubagìle ukwẽga ilifũmbi lya nguku nukulibĩka ilyẽne
pãpa pa kabwa, ilyẽne lisakupãnja inguku.” Nongwa ya fiki?
Panongwa yakuti ilyẽne lyo lifũmbi kangi lili nu busyungutilo
ubutalusye.
85 Une ndikupasya kali ugwe guli gwa Methodisti, Baptisti,
Presbeteri; mu busyungutilo ubutalusye, ilyẽne lisakupãnja
umpãpigwe mpya mwana gwa Kyala. Ubwene bo busyungutilo
ubu bukubõmba ikyẽne, kisita kupãsya kyo kikole kyakipãnga-
kipãguke ugwe uli nakyo.
86 Nalisibìle ukutima ing’ombe. Une nãkẽtesísye untimi
akabalilo kãko uswe twãsyẽgága isyẽne mmatẽngéle, ukusõka—
ukusõka mu fĩsu ifyakulyẽsya ukusuluka kula ndukubo, kangi
ukusibika isyẽne pa litẽngéle. Umwẽne ĩmaga pala nukukẽtésya
bo isyẽne sikubũka ukukinda pa kipata, ku lupaso lwa
busemo. Umwẽne akabĩkilemo siku ubutegelelo bwãko ngamu,
panongwa yakuti pala syalipo uluko losa lwa ngamu syakindile
pala. Loli kilipo ikindu kimokyene iki umwene ãkẽtesisye,
i ikikole kya lilopa. Iyẽne yafĩmbilisigwága ukuya Hereford
imbelelesye mpupãpígwe kisita apo iyẽne yikabagìle ukubuka
mu litẽngéle lila, panongwa yakuti iyẽne yo ya Kibugutila kya
Hereford isi sikulya mu litẽngéle lila. Iyẽne yikufĩmbilisígwa
ukuya ni kikole kya lilopa, ukukyũnga ubupapígwe ubutalusye.
87 Kangi une ngwinogona iyo yo njila ikyene kisakuyaga ku
Lisiku lya Bulongi. Umwẽne atisakundãlúsya linga une nãli gwa
Methodisti, Baptisti, Pentekosti, pamo Presbeteri, lõli Umwẽne
isakulõndésya ikilole kya Lilopa. “Akabalilo kãko une nguketa i
LilopaUne ngwisakukilania pa ugwe.” Ikyo kyo kindu.
88 Popãpo uswe tukwãga ukuti amapĩpa aga, ukufuma pakuya
gitũgésye pala pakabalilo, agẽne gikuya…agẽne gikuya
mĩmano kangi agẽne gatikuya manunu mma. Kangi ikyẽne
kikuya polelo, lyõpe, kikuya kãya ka fyũla na bakomakipiki
ni injoka nu utungunguni nu bubwabufu, na kyo kiliku ikingi,
panongwa yakuti agẽne gali nkayĩlo ka bwiĩme ubu bwigutile
mu gẽne. Ngimba ugwe ubagile ukwinogonela, ukusululuka
ukufuma pa buyeleke bwa kibaga, pamo ukufuma pa nyumba

kifuki ni kibaga, pamo kulikõsa ububwãpufu bubagìle ukuya,
lo luko luki ulwa ngunguni pamo ifibwãpula, na kilikyõsa, iki
kikusululukila mu lipĩpa ili?

89 Lilino, ikyẽne kyo kyãkwegelelapo ikipelelesye ikya luko
lulilosa lwa kibatikano ikitẽndekígwe-numundu. Umwẽne yo
ntoligwa, nukwanda itolo. Fyõbéne umwẽne ikufũmbwa u
Mpoki. Umwẽne akãbagìle ukwipokamwẽne, umwẽne akabagìle
ukubomba nakimo panongwa ya ikyẽne. Umwẽne ayõngìle,
nukwanda itolo. Umwẽne apãpígwe nkĩsu, gwambĩbi, umwẽne
ikwĩsa nkisu ikuyoba ubusyõbi. Umwẽne yo nsyõbi, ukwãnda
itolo, popãpo abagile bulebule nkisu ukubomba kalikosa
pamwene? Abagile bulebule umundu umwikemo?

90 Akayapo nu mundu mwikemo. Kikayapo ni kipanga
ikikemo. Umwene yo Mbepo Mwikemo! Komma ikipanga
ikikemo, u bandu abikemo; ikyene yo Mbepo Mwikemo
pakati pa bandu, ikyo kyo iki ikyene kili. Ameni. Komma
ikyamba ikikemo papo Peteri na bene balimile; ikyamba kikali
kikemo mma. Loli ikyene yo Kyala Mwikemo, pa kyamba, iki
kyatendike ikyene ukuya kikemo. Somma u mundu umwikemo;
ikyene yo Mbepo Mwikemo abombeligwe mu mundu yula,
iki kikupela ikyene kikemo. Somma umundu; loli u Mundu
ugwa Mbepo Mwikemo! Umwene akaya nnyambala; panongwa
yakuti, umwene yo itolo mundu, “twaapapigwe mu mbibi,
twaabumbigwe mbutulanongwa, ukwisa nkisu iki tukuyoba
ubusyobi.”

91 Kalikosa akabatiko akatendekigwe-numundu
kisakunkyunga umwene mulamula mu kila. Umwene
isakugogamaso ikindu kila ukufuma ku gwakwinogonela,
amaso gakwinogonela, ukuti abene bikwinogona, “Une niingile
ikipanga, ingamu yangu yili pa buku. Une mbombile iki. U
tata gwangu aali iki, na fyosa bo ifyo.” Kila kikupilikigwa
kinunu mosa; iki, ikyene kili, nakimo ikyakuyobapo ukulwana
ni kyene. Loli pope, mwinangu, Yeso aayobile, “Pene papo u
mundu ikupapigwa kabubili, umwene akabagila nukuketa,”
ukuketa, pala, kitikusanusya ukuti umwene ikuketa na maso
gako mma, loli, “ikupilikisya i Kitangalala kya Kumwanya.”
Mpaka ugwe upapigwe nkati!

92 Abagile bulebule undumbilili gwa kiBaptisti uyu, abagile
bulebule umundu yula yuyo aalimile pala nukugila nukukiseka
Ikyene? Muketile, kakayapo nakamo nkati mwa umwene
iki kyabagile ukwambilila Ikyene; loli Kyala afimbilisigwaga
ukubomba ikyene, muketile. Kyala aalimpele umwene u Mbepo
Mwikemo. Umwene abonisye ukuti ubu bukaali busyobi mma,
ili lyo Lisyu. Umwene itolo ikupilika ikyene kwene ku fundu ya
sukulu, kangi abene bikugela ukwega syosa i—i sayo sya Kyala
nukusibikaisyene pa lisiku ili likindile.

93 U nkeke undumbilili gwa kiBaptisti, apa pakaya patali
mma, itugesye alipo papapa apa ulubunju ulu; kangi umwene
alinkwisa kwa une, kangi umwene alinkuyoba, “Nkundwe
Branham, kilipo ikindu kimokyene iki ugwe kubomba iki kyo
kisobi.”

Une ndinkuti, “Ndula une.”
94 Kangi umwene alinkuti, “Ugwe uli, une ngwinogona ugwe
uli numundu ugwabwanaloli kangi nnunu, loli…”

Une ndinkuti, “Ndaga ugwe, nkulumba.”
Umwene alinkuti, “Loli kilipo ikindu kimokyene iki ugwe

kubomba mbusobi.”
Une ndinkuti, “Une ngusubila u Ntwa akyagile itolo ikindu

kimokyene ikisobi.”
95 Kangi umwene alinkuti, “Ena, kilipo…Iki kyo iki ugwe
kubomba iki kyo kisobi.” Alinkuti, “Ugwe kugela ukutwala ikisu
kya bubombeli bwabatumigwa, kangi,” alinkuti, “ububombeli
bwabatumigwa bwamalike na batumigwa.”
96 Une ndinkuti, “Ukuya m’Baptisti ku m’Baptisti, une
ngulonda ukulalusya ugwe ililalusyo limolyene.”

Alinkuti, “Ngimba fiki?”
97 Une ndinkuti, “Ngimba ugwe kwitika i Lisyu lya Kyala
likuputiligwa, akayabo kalilkosa aka Lyene?”

Umwene alinkuti, “Fiki, naloliloli.”
98 Une ndinkuti, “Polelo, Umwene aayobile, ‘Komma
ukongelelako ilisyu limolyene, pamo ukwegako Limolyene.’
Kabuno,” une ndikuyoba polelo, “Une nisakukunangisyaga
ugwe papo u Lusayo ulwabatumigwa lwalisile pa bandu,
ukwisila mu lufingo lwa Kyala, lilino ugwe nnangisya une
ulufingo lwa Kyala kangi akabalilo kako ulwene lwasokilepo pa
bandu. Muketile, linga ugwe kutoligwa ukutwala ikyo mu Lisyu,
polelo—polelo gwibweko isya ikyene, muketile,” une ndinkuti,
“panongwa yakuti Ulwene lukali lukukindilila nkyeni.”
99 Umwene akaayobilemo siku nakimo ku maminiti manini.
Kangi polelo une ndinkuti, “Mulimosa, polelo, nkundwe, une
ngulonda ukusumaugwe iki. Peteri atwele indumi yabatumigwa,
pa Lisiku lya Pentekosti. Kangi uswe twesa tumenye ikyo kyo
kyabwanaloli, kabuno umwene aali ni fungulilo ku Kitanglala,
isi Yeso atalile aalimpele umwene. Kangi lilino ketesya iki
umwene aayobile. Umwene aayobile, ‘Pinduka, aligwesa gwa
umwe, kangi osigwagamuNgamu ya Yeso Kristi ku bufyule bwa
mbibi, kangi umwe mwisakwambilila ikikungilwa kya Mbepo
Mwikemo. Kabuno ulufingo luli kwa umwe, kangi ku bana binu,
kangi ku bene babo bali kubutali, nakope ku babingi mumo u
Ntwa Kyala gwitu isakubilikilaga.’ Polelo linga bulipo ubuyo
kuko Umwene aalyegile ikyene panja, polelo kyo fiki kyabonike

ku masyu ga Peteri pa Lisiku lya Pentekosti?” Muketile? Umma,
ikyene kikamalikamo siku!

Umpala u Kang’osi uyu afwaga, Lyako i Lilopa
ilipala

Litisakusuukamo siku a Maka gake,
Mpaka kyosa i Kipanga ikitabuligwe ikya
Kyala

Kiyege kipokigwe, ukonangamo kangi mma.
Polelo mu uluyindikigwepo, ulunyafu
ulwimbo,

Une nisakwimba a maka Gako ukupoka
Bo ulupelekisa ulwakitabu, ululimi ulutabuke
Lulambalele kimyemye mu lipumba.

100 Kyala andule une ukwitika Ikyo nukwibanilila ku Lyene,
kangi twesa ba uswe, nu kwima pa Lyene, panongwa yakuti
Ikyene bo Bwanaloli bwaNongwainunu! Ena, nkulumba.
101 Umundu gwa mahala abagile ukusita kuketamo siku ku
findu ifi. Nukumanya ukuti ifyene fitisakubomba imbombo.
Ifyene fikabombamo imbombo siku. Ubwiputi bwakwipangania
kangi ubwisibile bwakwipangania butisakubombamo imbombo
siku mu Kuyapo kwa Kyala. Ikyene kikufimbilisigwa
ukwisa, ilisitakubwapuligwa, ukufuma kwa Kyala. Ikyene
kikabombeligwamo siku na Kyala, nakabalilo nakamo iyolo
ukuti Kyala abombilemo imbombo siku ikipanganio bo ikyo.
Lilino umwe, o, umwe mukubaga abandu binu ni findu bo
fila. Loli une ngusanusya u lwanalolilo u Luyungu lwa Kyala,
u Lusayo bo lulo lwagwile pa Lisiku lya Pentekosti, ikyene
kitikwisamo siku mu kipanganio; ikyene kikwisa mu mbapo,
ukuya mpapigwe kabubili.
102 Uswe tukubilikigwa ukwega Israeli kuli—kuli kyakwegelela,
iki abene bafumile pakuya. Ketesya, “Abene bapikile Umwene,
inyibuko yabo imbegigwe, kangi balifukulile bene amapipa.”
Ngimba umwemubagile ukwinogonela i—i—i—i kindu, akabalilo
kako unnyambala ali pa kisiba kya nyibuko, ikunwa, kangi
polelo ikilonda ukwitendekela mwene ilipipa, muketile, ukuti
anwelege ukufuma mu lyene? Lilino ikyo kyo iki u nsololi
aayobile, ikyo kyo iki i Lisyu lya Kyala lyaayobile. Ikyo
kyo iki Kyala aayobile ku nsololi. “Umwe mundagile Une
kangi—kangi mundekile Une, i Nyibuko ya misi gabumi; kangi
mwifukulile mwibene amapipa, aga go galendemwike, kangi
agene gikusulula.”
103 Muketile, ikindukimo, abene balondaga ikindukimo
abene babagile ukulongolela, pamo ukunangisya ukuti
abene baabombile. Ubo bo—ubo bo butoyofu bwa bwiputi
bwakupaangania. Ubwene bo akabalilo kosa bukugela, abene
bikufimbilisigwa ukuya ni kindukimo mu kyene bene. Abene
bikufimbilisigwa ukuya na ifi ifipanganio ni fibugutila, ni

findu, “Kangi une ningile ku iki lilino.” Mbuyo bwa ukuya itolo
bana bakwiyufya ba Kyala, abene bikulonda ikindukimo iki
abene babagile ukunangisya pabene. Mbuyo bwa kundeka Kyala
ukubomba ikyene mu njila Yake, abene baalondaga ukubomba
ikyene munjila yabo. Kangi iyo yo njila ifipanganio fibikile
ikipanga umwisyugu. Komma…Ikipanganio kilikyosa, kimo
kikulonda ikyene injila iyi, kimo kikulonda ikyene mu njila yila.
Linga ugwe uli gwa kiMethodisti, ugwe kufimbilisigwa ukuya
injila iyi. Um’Baptisti, injila iyi. Um’Presbeteri, Katolika, kyo
kiliku ikyene, abene baali nafyo ifipanganio fyabo. Nakimo
ukulwana na ikyo, loli ikyo kikaya iki une nguyobapo.
104 Umundu ikulonda injila yake iyakubombela ikyene,
kangi Kyala ali nalyo injila Yake ikubombela ikyene. Kangi
Umwene aayobile, “Umwe mukwibanilila ku nyila yinu, ilipipa
ililendemuke; kangimutisakwitika injila Yangu, injila yaBumi.”
105 Kangi ikyo kindu kilakila mumo ikyene kiyilile umwisyugu.
Ikyene itolo kitikwandukapo napanandi. Inogona bo butoyofu
buki unnyambala alekege ikisiba kyanyibuko ikya misi amelu
gikwibukila mmwanya, kangi polelo umwene ikulonda ukubuka
ku lipĩpa ililendemuke ili ãtendekíke mwene, nukwifukulila
mwẽne pãnja ilipĩpa, ni fyakinyanyasi ifi fili pamwanya pa
kibaga fikwisukila mu lyẽne, polelo ukunwa ukufuma mu líla.
Kilipo naloliloli ikindukimo kisobimmahala numundu yula.
106 Kangi akabalilo kako unnyambala isakwibanilila ku u—u
bupilikisyo bwakipanga ubwa Lisimbo, mbuyo bwa kwitikisya
u Mbepo Mwikemo uyu ikusisimikisya i Lisimbo nukulitendeka
Ilyene lyanaloli kwa ugwe, kilipo ikindukimo kisobi mwambepo
nu mundu yula. Uko ko katikati kutalusya. Naloliloli, u Mbepo
Mwikemo! Aligwesa ali nubulinganio bwa i Bãngéli lyãbo, iki
umwe mukwinogona kyo kitalusye. Kyala atikufumbwa ubutuli
bwĩnu. Kyala atikufumbwa ubulinganio bwĩno.
107 Kyala yo Ndinganii Gwa Yuyo Mwẽne. Kyala ikubomba
ululinganio injila iyi Umwẽne—injila iyi Umwẽne ikuyoba
Umwene ikubombaga ikyene. U Ntwa aayobile ku bwandilo,
“Unko kuyeko ubwelu,” kangi kulinkuyako ubwelu. Ikyo
kitikufumbwa ululinganio lulilosa. Ikyo kyo iki Kyala
aabombile. Umwẽne alinkuti “umfunde isakuyaga ni kifuba,”
umwene alinkuya. Ikyo kitikulondigwaga ululinganio lulilosa
mma. Umwẽne ãyobile Umwẽne isa “kõnaga panja u Mbepo
Gwake pa nyofu gosa,”Umwẽne ãbombìle. Ikyẽne kitikufũmbwa
ubulĩnganie bulibosa. Kyala ikulingania i Lisyu Lyake Mwẽne
ukwisila mu kusisimikisya Ilyẽne, nukulinãngisye Ilyẽne,
nukusisimikisya Ilyẽne.
108 Umo mo mũmo u nsololi asisimikisigwe ukuya gwa
Kyala. Umwene alinkuti, “Linga alipo yumo pakati pamyinu,
uyu gwamwambepo pamo nsololi, Une ne Ntwa ngwisa
kwimanyisyaga Nimwene ku mwene mu mboniboni, ukuyoba

nagwe ukwendela mu njosi. Kangi iki umwene ikuyoba kikwisa
ukuboneka, polelo ntilaga umwene; loli linga kitikuboneka
mma, komma ukubomba ikyene.”
109 Ikyo kyo kindu kilakila akabalilo kakoKyala ikuyoba i Lisyu
Lyake, kangi unnyambala ikuti, “I Lisyu lyo Ili,” kangi ikyene
kikuboneka injila yila, polelo ikyene yoKyala ikubomba ikyene.
110 Loli linga umwene ikuyoba, “Ikyene kyo njila iyi, kangi
amasiku gakĩndíle,” fiki ikyene kikwẽga fyõsa i…Umwene
ikufikila ku nkati ugwanjala, nkiboko kyake, ku bãna, nukwẽga
ukunyaka ukufuma ku bẽne; kangi abẽne ukuya ni njala.
Nongwa ya fiki ugwe gwabagile ukulonda ukunwa ukufuma mu
lipĩpa akabalilo kãko ikisiba kyanyibuko iki kyãli pala?
111 Ngimba i nyĩbuko ya Bũmi yo fiki lilino? Ngimba inyĩbuko
ya Bũmi yo fiki, inyĩbuko ya Misi gabumi? Ikisiba kyanyĩbuko,
uswe tubagile ukukifwãnikisya Ikyẽne ku.
112 Lilino une ngulonda umwe ukuketesya ubukindane pakati
pa lipĩpa ni nyĩbuko ya misi gabumi; ikisiba kyanyibuko,
ni lipĩpa ilyaiyolo ililendemuke pala liswĩle ni ngunguni,
abakomakipiki, ifyũla, ifibinisya, fyofingi-filiku,muketile.
113 Kangi apa ikisiba ikyanyĩbúko. Lilino ketesya iki. Ikyẽne kyo
kyakwitula-kyẽne. Ugwe utikufĩmbilisígwa ukwẽga ifipãnganio
ifinywãmu filifyosa nukutwãla ihela sinyĩngi mu kyẽne. Ugwe
utikufĩmbilisígwa ukwĩngisya abingila-kipanga bingi mma.
Ikyẽne kikutula abingili bãke, aba Mbepo gwa Bumi nkati
mmyãbo, kikubombabomba.
114 Kẽtésya amisi aga gikufuma ku kyẽne, mapũpwe,
mapelelesye kangi mẽlu. Komma ilipĩpa, ikindukimo iki kĩmíle
iki kisimbígwe namalongomana, aminogonelomalongomahano
amakindanekindane, kikuyoba, “Iki kyo kitalusye, kangi ikyo
kyo kitalusye, kangi ubupilikisyo ubu,” nukusala nukukõléla
pala, kangi bo mũmo abẽne bikubõmba, kangi abẽne bikupela
ikipãnga-kipãgúke ukufuma mwa ikyẽne. Ilyẽne lyo lipelelesye
kangi lyẽlu, lisitakubwãpulígwa Lisyu lya Kyala, likwisa ku
kiboko kyaKyãla. Ikyẽne kyo kisiba kyanyĩbuko kyanaloli.
115 Ketesya, ikyakusofu kya maka gake kyo kili nkati mu
kyene. Umũndu akabalilo akukyãga ikyẽne. Uluko lumo lwa
kuguta, kunyuma ku kyẽne, uku kukutẽndéka ikyẽne ukugutila
mmwanya.
116 Une ngukumbukila akabalilo kãko une, nãlisibile, nãli
ndindilila finyamana gwa kĩsu kya Indiana, une nãlisibíle
ukubuka kifuki, mu Harrison County, ikisiba kimo, inyibuko.
Ikyẽne kyo bwĩla kyanyibukilaga mmwanya. Kangi itolo,
o, ikyẽne kyabonekaga ngati ikyẽne kyãli kindu ikihoboke
ukukinda. Kali amatalala gãli pãsi pa kipãlo, amatalala,
gabũndéne, kali kwãtalele bulebule, ikyẽne põpe kyanyibukága;
kũko ifitubwi ni fitanki ifyaiyolo ifitendekigwa-numundu, ni
fyula na filifyosa, fyali panja pala fitalele mõsa, fyũmu.

117 Kangi ikyo kikubũka ukunãngísya ukuti ikipãnga-kipãgúke
kilikyosa, ukwisila ukusitakuyapo kunandi kwa Mbepo pamo
ukwanduka kunini kwa busyungutilo, kisakutalala mõsa. Loli
ikisiba kyanyĩbuko kya Kyala, Umwene yo—Umwene yo yuyo
mmayolo, umwisyugu, na bwilanabwila, ikyẽne kikumilisya
ifindu fyõsa ikunyibuka ukufuma mu kyẽne nukusosĩgwámo mu
kyẽne. Kangi kikayamo nakimo nkati mula, nukwanda itolo.
Kangi kalikosa kakwĩsa nkati mu kyẽne, ikyẽne kisakuguta
ikyẽne ukufuma mu njila.
118 Ikindu kila kyanyibukága mmwanya bo lula, kangi une
ndinkuti, nãlitũgésye pala ilisiku limo, une ndinkwĩnogona,
“Une ngusubila ukuti une ngwisakuyobaga ku nyibuko yila,
itolo pa kabalilo kanandi.” Une ndinkufula ikitili kyãngu, kangi
une ndinkuti, “Ngimba ugwe usangalwike fiyo na fiki? Ngimba
ugwe kunyĩbukila fiki? Lumo ikyẽne kyo panongwa yakuti
imbabala sikunwa ukufuma kwa ugwe, apo na apo.”

Linga umwene abagile ukuyoba, umwene angali ayobile,
“Umma.”

Une ndinkuti, “Lumo ikyẽne kyo panongwa yakuti une
ngunwãpo ukufuma pa ugwe.”

“Umma, ikyo kikaya mma.”
119 Une ndinkuti, “Mulimõsa, ngimba fyo fiki fikukupela
ugwe ukuya mpelelesye, mwẽlu fiyo? Popãpo fiki—fiki iki
kyo kikunyibuka, iki kikupela ugwe ukunyibuka, gwiswile nu
buhobofu akabalilo kõsa, kangi nakimo kibagile ukukutalalisye
ugwe mõsa? Ugwe kõneléla mmwanya mu mbepo, kangi
kikayapo nakimo, amisi amẽlu.”
120 Linga ikyẽne kyãbagìle ukuyoba kwa une, umwe mumenye
iki ikisiba kila angali kiyobile? Umwẽne angali ayobile,
“Nkundwe Branham, ikyẽne kikaya une ngunyibuka, ikyẽne kyo
kindukimo kunyuma kwa une, kikunyibuka une.” Kangi iyo yo
njila ikyẽne kili na…Ilyo lyo lisyu ililondo, lõli umwe mumenye
iki une ngusanusya.
121 Kangi iyo yo njila ikyene kili nu bwendelemo bwa
kupãpigwa-kangi. Ugwe ukabagile ukukyũnga ikyẽne. Ikyẽne
kyo i—i kisiba kya mĩsi nkati mwa ugwe, kikunyibukila mwãnya
mu Bũmi ubusitakumalika. Muketile, kilipo ikindukimo
ikya ikyẽne, iki ugwe ukuya nakyo nakimo ikyakubõmbapo.
Ifitanki ifitẽndekígwa-numundu fibagile ukutalala, kangi bala
ukusũmíla uluyigo na filifyõsa; lõli u nnyãmbála uyu ali pãsi pa
Nyĩbuko yila, ukwitũgala mu Nyĩbuko yila, ikyẽne kyo pamusi
na pakilo! Umma, ugwe utikufĩmbilisígwa ukugũlíla ifula
syankaya pamo isasanio isyankaya. Ugwe gwiswĩle ni Kyẽne.
“Une nisakupa ku mwẽne i nyĩbuko ya Bũmi, mwa umwẽne,
yikunyibukila mmwanya.” Kilipo ikindukimo mu Kyẽne, ikyo
kyo kipũpwe ilisiku lililyosa, kipelelesye kangi kyẽlu. Ilyẽne
lyo lisitakubwãpulígwa Lisyu lya Kyala mu ndumbula na mu

ndomo gwãko, likwisisimikisya Lyẽne, likwĩyobéla Lyẽne. Une
ndikupãsya kali ukwẽne kukutima, kali ukwẽne kukugwa
amatalala, lo luko luki lwa kabalilo ulwẽne luli, ugwe põpe uli
nsangaluke panongwa yakuti u Mbepo Mwikemo ali nkati mula
ikunyibukila mmwanya. Agẽne go Maka amafisigwe. Kẽtésya.
O, ikyakubutĩtu kyãke kili nkati mu kyẽne.
122 Ikyẽne kikwiyipa kyẽne, mwaitolo, ku aligwẽsa isakunwa
nukubõmbela ikĩndu kyãke. Lilino ugwe utikusalapo, nukuyoba,
“Mulimõsa, lilino une itolo ngufimbilisigwága ukubuka
ku kipanga kya Methodisti panongwa yakuti une ndi gwa
Methodisti, pa lusasanio. Une ngufimbilisigwága ukubuka
ukukilania apa, lõli (linga) une ngifĩmbilisigwa ukubuka
ku kiPentekosti panongwa yakuti une ne nsasanie gwa
kiPentekosti.” Une ngubabula umwe, akabalilo kãko ugwe uli
ni kisiba kya Mĩsi gikunyibukila mmwanya, i Nyĩbuko yila,
akabalilo kãko ugwe kunwa kifuki pala, kukayapo ukukĩndana,
ugwe kupa ku kilikyõsa iki kikwĩsa. Ugwe gwĩtendekisye ukupa
u lusũbìlo ku Bũmi ku n’Katolika, ku m’Protestanti, ku n’Juda,
ku nsitakyala, pamo kilikyõsa ikyẽne kili. Ugwe gwe naloliloli,
naloliloli uli nakyo i Kindukimo mwa ugwe, iki kyo kikubõmba
ikyẽne.
123 Ugwe kẽtésya ikindu ikingi ikya ikyẽne, ugwe utikufũmbwa
ukukifũtila ikyẽne. Ugwe utikufĩmbilisígwa ukukikwãba
ikyẽne, kangi ukukifũtil ikyẽne mõsa. Une ngẽtíle fingi
fĩyo ifya ikyõ mpaka ikyẽne kikumbela une ukuya mbine,
ukufũtíla mwãnya ikindukimo; ukukuba ikilundiko kya
bwĩmbilo, nukunyelanyela mmwanya-na-palipõsa, pamo—pamo
ikibugutila ikikulumba kya mabuku nkaya, kangi ifimanyilo
ifikulumba ifinywãmu, “U nnyãmbála gwa sala iyi.”
124 Alipo yumoywene itolo u Nnyãmbála gwa sala, kangi
uyu yo Yeso Kristi, Uyu yo yuyo mmayolo, umwisyugu, na
bwilanabwila. Alipo yumo itolo ntiga Ntumigwa ukufuma kwa
Kyala, kangi uyu—uyu yo YesoKristi. Ena, nkulumba.
125 Ugwe utikufũmbwa ukukifũtíla Iki mmwanya,
pamo ukukikwãbíla Ikyẽne pãsi. Pamo, komma, ugwe
utikufĩmbilisígwa ukwingilakipanga mu Kyẽne. Ugwe itolo
kwẽge Ikyẽne, mwaitolo. Ameni. “Une ne Nyĩbuko ya Mĩsi
gabũmi; umwe mundekile Une, ukubũka nukwipeléla mwibene
ifitanki fimo.” Lilino ugwe utikufĩmbilisígwa ukufũtíla Ikyẽne,
ukufũtíla Ikyẽne, ukukwãba Ikyẽne, nukwingilamo mu Kyẽne,
ukufukula Ikyẽne, nakimo ikingi. Ugwe itolo ubagile ukwẽga
Ikyẽne, mwaitolo.
126 Ugwe utikufũmbwa ubufundakyala bulibosa
ubutẽndekígwe-numundu ukuya kyẽnda ikisũjílo, põpe,
ukukubũla ugwe iki kikubũka ukukĩnda Ikyẽne, iki Ikyẽne
kyabõmbìle. Nakimo. Ubufundakyala bumo ubutẽndekígwa-
numundu ubwa kipãnganio kyabumanyi kimo, ubwiputi

ubwabwikemo-pagwimwene mu iki, mu iki, pamo ilipĩpa
limo ilya kipãngánio ikyabwiputi; ugwe utikufũmbwa ikyẽne
mma. Ikyẽne kitikufĩmbilisígwa ukuya pala mma. Ugwe kubĩka
ikyẽnda pa Ikyo, Ikyẽne kisakusõpa ikyẽne mulamula mmwanya
mu mbepo. Ikyẽne kikaya nakyo nakimo ikyakubõmba ni
kyẽne. Ikyẽne kyo kyakwitùla-kyẽne! Ikyẽne kyo Maka ga
Kyala gikunyibukila mmwanya m’Bũmi. Nongwa ya fiki u
mũndu isakuleka ikĩndu bo Kila, ukwakwĩngíla ikipãnganio
kimo, kyo kingipo ukukĩnda iki une nabagĩle ukuyoba. Ikyẽne
kitikufũmbwa utwẽnda tulitõsa utusũjílo. Ikyẽne kitikufũmbwa
ikyẽne. Ikyẽne kitikufũmbwa ukuya ki-…kitikufũmbwa
ukusũbìla ifula syankaya kuli ubwĩsúle bwãke. Ikyẽne kyo
kĩswíle akabalilo kõsa. Ameni.
127 U nnyãmbala, une ngubapilika abẽne bikuyoba, “Une itolo
ndipãsi mbutagílo umwĩsyúgu.” O, mwe!
128 O, une nsangalwíke ukuya mũmi mu Kuyapo kwa Kyala,
kali ifindu fikubuka mbutalusye pamo fikayafitalusye. Umwene
yo Bumi bwangu. Ameni. Umwene yo Bumi bwitu. Umwene yo
Bumi, u Bumi ubwingi. Ena, nkulumba. Kangi—kangi keta iki
Ikyene kikubomba kuli uswe. Amaka gake gali nkati mu Kyene.
Ikyene kitikufũmbwa nukupupwa nakumo ukufuma mu lipĩpa,
pamo ikipanganio kilikyõsa ikingi.
129 Umundu yumo ikuyoba, “Mulimõsa, ilikãdi lyãko lya
bulilanisi lyo liliku? Unko uswe tukete linga ugwe uli m’Baptisti
unnunu. Une nguketaga linga ugwe uli nalyo ilikãdi.” Pamo—
pamo, “…u m’Pentekosti unnunu…linga ugwe yugwe gwa
Bunobwẽne…Bubili…Butatu.” Pamo—pamo “…kilikyosa
ikingi.” Muketile, Ikyẽne kitikufũmbwa ukupũpígwa kulikõsa.
Ikyẽne akabalilo kõsa kikubũka. Ena.
130 Umwe mumenye, une nãlisibíle ukuya nalyo ilipĩpa
lyaiyolo ili, Une nafĩmbilisigwága ukõna amisi pãsi pala nu
kupũpwa nu kupũpwa nu kupũpwa, nikyakufipila ikyaiyolo
iki, ukugasõsyámo agẽne panja pala; umwe mumenye,
ukõnelámo amisi agakongelelapo mu kyẽne, kangi itolo ukõna
ikibugutila kya ngunguni ni fĩndu mula, ukufipa utunyamana
ni fĩndu. Ikyo kyo itolo mo mũmo simo mwa isi isasanio
syakupanganiapangania siyĩlìle.
131 Lõli, ndaga Kyala, “Yilipo i Nyĩbuko yiswĩle ni Lilopa,
kũko abatulwanongwa bikwiyubika pãsi pa mõgésyo!” Ugwe
utikupela abĩngila-kipãnga mma; ugwe kupela a Bakristi
ukufuma ku bẽne akabalilo kãko abẽne bikwĩsa kuNyĩbuko.
132 Nongwa ya fiki ugwe kuleka i Nyĩbúko ya misi agabũmi,
ukwakunwa ku kitubwi bo kila?
133 Nukama ukufipila mmwanya; amaka Gake gali nkati
mu Kyẽne. Ikyẽne kitukufũmbwa ukupũpwa, ena, nkulumba,
kabuno (Kyẽne) u Bũmbi Bwãke Bwẽne buli mu Kyẽne. Umo mo
mũmo uLuyũngu lwaKyala luli mu ndũmbula ya nũndu. UBũmi

bwa Kyãla buli nkati mwa yumo pamwene, komma nkipãnga,
mwa ugwe, Ubwẽne buli mwa ugwe, ugwe gwe yũyo ali ni mbeyu
ya Bũmi mwa ugwe.
134 Itolo ukõnja kumokwẽne bwa Ubwẽne ko kukutẽndeka
ubupilikisyo ku luko lõsa lwa baputi. Ndãlúsya umputi
gwa kiKatolika, ndãlusya u m’Baptisti, kilikyõsa ikyẽne kili.
Itolo ukõnja kumokwẽne kwa amakulumba amapupwe amĩsi
gamunyĩbuko aga, une ngukubũla ugwe, ikyẽne kikupilikisigwa
ukuti Ubwẽne bo Bwãnalóli. Umoyo gwãke gwanjala, mulimõsa,
ikyẽne kyakupilikisigwa ku gwakyũmilwa, mulimosa. Lilino
linga ugwe utikumilwa…Unnini uyu u m’Baptisti, umwẽne
akũmilwága mma, nukwãnda itolo; lõli akabalilo kãko umwẽne
alinkuya mũmulwe, amisi galinkonjigwa naloliloli mbunu. Uko
ko kutalusya, lõli ugwe kufĩmbilisígwa ukũmilwa, “ikũmilwa
ikisayígwe,” bo mũmo Yeso ãkibilikìle kila. “Nsayigwa yo ugwe
akabalilo kako ugwe naloli kuya ni njala ni kyũmilwa kuli
ubugolofu, kabuno ugwe bisakwikutisigwaga.” Ameni. Yeso
ãyobìle ikyo, mwĩnangu. Ena, nkulumba, Iyẽne yo Nyĩbúko
insayigwa ku bũmilwe.
135 Nongwa ya fiki aligwẽsa abagìle ukulõnda ukwandulisania
Ikyẽne ni kiyibiyibi? Bulebule ugwe kulõnda ukwandulisania
ikisiba kyanyĩbúko na mĩsi ga mmiyibiyibi, giswĩle nu
tungunguni nu bubwãpufu bwa luko lõsa lwa tupãngo
utupelígwa-numundu, uti Kyala ãyobìle ukuti, “Ukongelelapo
limo ku Lisyu Lyãke, pamo ukwẽga limo mwa Masyu Gãke
ukusõsyápo, ikiyabo kyãke kisakwẽgígwako ukufuma ku Bũku
gwa Bũmi”?
136 Kangi akabalilo kako Kyala aafingile ukuti Umwene
ikusisimikisyága i Lisyu mu ngulilo yiliyõsa, “Kabuno ulufĩngo
luli kwa umwe nu ku bãna bĩnu, na bala bãbo bali kubutali, na
bu bwĩngi bwa aba u Ntwa u Kyala gwĩtu isakubilikíla,” nongwa
ya fiki ugwe gwabagìle ukufipa pa kyãkufipila ikyakipãngánio
kimo iki kibwapulígwe ku fyĩnja fi fingi, ukufuma ku manna
gãmo agaiyolo? Lumo a manna gãli kanunu mõsa, nakimo
ikyãkulwána ni kyẽne, mmasiku ga Martin Luther, mmasiku
ga iki kangi mmasiku ga kila, kangi ababũmba-kangi abãngi,
nakimo ikyo ikyẽne; lõli ago ga manna aga gãgwĩle akabalilo
katali aka kakĩndìle.
137 Linga uswe tukukẽtésya mu i Bãngéli, ukuti abẽne
bafĩmbilisigwága ukwakusala ilyẽne ilisiku lililyõsa. Abẽne
bafĩmbilisigwága ukugãga amapya. Ukufuma ilyẽne lyãyága
panini likũlu, ilyẽne lyãbolága. Ilyẽne likabagíle ukubola kisita
kunyungutuka. Ilyẽne likufĩmbilisigwa ukuya ni bacteria mu
lyẽne, pamo ikindukimo uku—uku pela ikyẽne ukubõla. Uswe
tumenye ikyo kĩkyo.
138 Kangi mo mũmo fiyĩlìle ifipãngánio! Linga ilyẽne
likulãmbalala pala ukufuma ku lusasanio ulukulumba ukubuka

ku lungi, kangi ilyẽne likufika pakubwãpuligwa kangi likuya
lisusĩgwe nu tungunguni, kangi ngati ilipĩpa liswĩle ni ngelegele,
bo mũmo uswe twalisibile ukubilikila ikyẽne, utumbãsi utunini
utwaiyolo utu twãkinága nkati mula.
139 Kangi ulo lo lutamio nu bwĩsibíle bwa bandu bingi fiyo
umwĩsyúgu. Abẽne bo—abẽne bo itolo biswĩle ni ngelegele,
bikukinisya imiswĩgála ukufuma ku kimo ukubũka ku kimo,
kangi kimo ukubũka ku kingi, bikuyoba utupãngo utu tukaya
nu Bwãnalóli nabumo mu kyẽne napanandi. Uko ko kutalusya,
ukukinisya imiswigala ukufuma mu kimo ukwingila mu kĩngi.
“Une nãli gwa kiMethodisti; une nĩngíle i kiBaptisti. Une nãli
gwa kiKatolika; une nãbũkíle ukuya iki. Une nãbũkíle ukuya
kila.” Ikyẽne kyo itolo ngelegele.
140 O, ibwa ikindu kyõsa, kangi gomokelaga ku Nyĩbuko
(Ameni!), i Kisiba kyanyĩbuko, ukwãbùmi-bwĩla u Kuyapo kwa
Kristi! Une ngwitika Umwẽne ukuya nsitakumalikamoNyĩbúko
ya Bũmi. Bo bwingipo ugwe kwẽga ukufuma ku Mwẽne,
kupupwanopo ikyẽne kikuya, kangi bo butalalifupo ikyẽne
kukuya, kangi bo bununupo ikyẽne kukuya, kangi bo bunyapo
ikyẽne kikõnjígwa. Une nãmbombelága Umwẽne lilino ku fyĩnja
malongo-matatu-na-fitatu, kangi ilisiku lililyõsa likukula põpe
linyafupo ukukĩnda ukwẽne kwãyĩlíle ilisiku lyapabutasi. Une
nasikumo…Umwẽne ãyobìle ugwe utisakũmilwámo siku linga
uswe twãnwíle ukufuma mu Mĩsi aga. Kẽtésya mumo Ikyẽne
kiyĩléle ubukulumba. O!
141 Israeli ãbõmbìle mũmo bĩngi bikubõmba umwĩsyúgu, abẽne
bayilekile inyĩbuko ya mĩsi gabumi, ukubũka ukwakufukulila
bẽne amapĩpa.
142 Lilino ukuyoba isya ipyãna itolo ku kabalilo kamo, iki
ipyãna lya Kyãla. Uswe tuli ni ndagilo ni ngomelesyo, “Kangi
linga ugwe utikwĩgéla ku mpaka gula…Une ndinayo ingili
ya kugeleléla yabupúti; linga ugwe utikugelela ukufikapo
itolo pamwanya ku kila, ugwe kufĩmbilisígwa, ugwe ukabagila
ukwĩngila nkati,” na fyõsa bo ifyo. Lõli Kyala ukutupoka uswe
ni’pyãna, komma ukwĩsila mu ngili yakugeléla. Muketile? Lõli
Kyala, ukuyoba isya ipyãna lilino, itolo mũmo iki kyãbonike
ukuboneka pa buyo, ukunwa ukufuma ku Mwẽne, ukufuma ku
ngili yakugeléla iyi…
143 Ukwilũmbúsya, abaIsraeli bakwĩlumbusya. Kẽtèsya,
Umwene alinkuti, “Kangi une ngukuyatilaga ugwe kangi.”
Kẽtésya mu Lisimbo. Kẽtésya, Umwẽne isakubagelaga abẽne,
ukubayãtíla abẽne kãngi. AbaIsraeli abĩlũmbúsye, kwa Sumbi
Unkesefu, babilikígwe ukunkõngésya Umwẽne ukwisila
mmisi amĩmano gaIgupti, ukuya bãndu abãbúke. Abẽne bãli
batumwa. Abẽne babilikígwe ukwĩsa kwisilya ukuya bãndu
abãbúke, nu Mwẽne. Balinkusõka panja ukwĩsila mwa Sumbi
Umfwãno, Sumbi Umfwãno; Sumbi Unkesefu, tutigi, ukusõka

panja ukwisila mu kila, ukubũka ndulangalanga, ukutwãla
ulupãgulanio pakati pa bẽne na begeleli ukugela ukwẽgeléla
ikyẽne, kisita bubute.
144 O, ikyo kyo iki kyapelile u lutamio. Aligwẽsa ba bẽne
alinkupyũtígwa ndula-…, pamo, mulamula—mulumula
mwa sumbi, Faraso na bãbwíte bake. Abẽne bababwene
abãndu bikwẽnda na Maka amakindakipelígwa, popãpo
abẽne balinkugomokela pala nukugela ukwẽgeléla kila, kisita
kwingisigwámo mu lusayo. Kangi akabalilo kãko abẽne
bãbombile, abẽne balinkupyũtígwa. Ikyẽne kyo kyamumbili
ikyakufwanikisania.
145 U mundu uyu ikugela ukubõmba ikyo, ukugela ukwẽgeléla
ikindukimo, polelo umwẽne ikupela ubufwanikisanio
ubwamumbili bwa Nkristi gwanaloli.
146 U nkundwe gwãngu gwa Kimwenye pala ikumanya
ikyo. Ngufika kula ukusyungutila Bombay kangi ugwe
kukẽta abãndu kula, aba Hindi ka bosa bo abo, balambalele
pamwanya pa mifwa kangi pamwanya…bikwẽnda mandalasi
kangi—kangi bikwẽnda nkati mmoto, ukubonesya ifi abene
babagile ukubomba, kangi ifindu bo…Ikyo kyo kyakwegelela
kwamumbili ikya mũndu yumo kunyuma mmatẽngéle kula,
ikubõmba ikyo ku likemo kuli kyala gwãke.
147 Uswe tukwãga ikyo pakati pa bũmi bõsa bwabwĩpúti,
ukwẽgeléla bwamumbili, umundu yumo ikugela ukuya ngati
uyũngi. Kilipo kimokyene itolo ikyakwẽgelelápo ugwe ubagile
ukuya, ikyo kyo ngati Yeso Kristi, Uyu aali yo Lisyu. Kangi
polelo akabalilo kãko i Lisyu lyaKyala likwisa kwa ugwe, ikyene
kikuyaga njila yilayila.
148 Loli Kyala alinkubalongoléla abẽne ku kisu ikifĩngígwe,
munjila yiliyosa. Abẽne bakyãgìle, bõpe, ikitanki kilikyõsa,
akabalilo kãko abẽne bãlyãndiléko ukukĩnda ndulangalanga
mu njila yãbo lilino, bo bafumile abẽne ukupãgulígwa, abẽne
balinkusyãgania ukuti ikitanki kilikyõsa kyali kyũmu, ku bẽne.
149 Kangi ugwe kwisakwãga ikindu kilakila, nkundwe,
akabalilo kãko ugwe kwãnda injila iyi ukubũka ku Kĩsu
ikifĩngígwe. Ugwe kwisa kwãga ififigo figãlígwe. Ngati
undumbilili unnini yula ãyobile, ugwa kiAnglika, pamo
kilikyõsa umwẽne ãli, kangi, ikĩndu ikyãkwánda umwe
mumenye, ikipãnga kyãke kilinkunsõsyámo panja. Muketile,
akabalilo kõsa umwe ãli nabo bĩngi bikwãmbilíla Mbepo
Mwikemo, kila kyãli bo bumalikisyo bwa ikyẽne.
150 Kangi uswe…kangi Israeli ãkyãgìle ikindu kilakila, ukuya
fyakwegelela, mu njila yãbo ku kĩsu ikyalufĩngo. Ifitanki
fyãli fyũmu fyõsa. Ena, injila yãbo mbupilikilo ku Lisyu
Lyãke ilifĩngígwe, injila yãbo, mu fitanki, abẽne balinkwaga
fyũmu. Lilino abẽne balinkwãga ikitanki—ifitanki kikabagĩle
ukusũbiligwa, panjila.

151 Kangi linga ugwe kubũka panjila mbupilikilo ku Lisyu
lya Kyala, kangi kugela ukwingila iki nukwingila kila, ugwe
kwisakusyãgania pala pakayapo ikitanki nkisu kyõsa iki
kisakutaũla Ikyẽne. Komma napanandi. Ugwe gwe mundu
pagwimwene. Kyala ikukulongosyaga ugwe itolo mu njila yĩyo
Umwẽne ikulõnda ukukulõngosya ugwe. Polelo, uswe twãgìle
ikindu kilakila umwĩsyúgu, kangi ifitanki fyõsa fyũmile.
152 Lõli ulufĩngo, syo akabalilo kõsa syabwanaloli, kwa Kyãla
Yũyo ikukyũnga ulufĩngo Lwãke ku bãndu Bãke. Umwẽne
ãfĩngìle ukupa fyõsa ifi abẽne bãfũmbilwe, momũMo Umwẽne
ãbõmbìle kila. Nkati mwa ifisitakandu, ifitanki ifyũmu,
itolo inogona isya ikyẽne; kangi u Israeli ugwakwĩlũmbusya,
ndulangalanga, mu njila yãbo! Umwẽne alinkumbilikila
ugwambombo-ndongosi Gwãke, unsololi Mõse, panja pa
lubafu lumo, nukwĩgúla inyĩbúko ya mĩsi agabumi, kifuki
i Lyãlabwe ilitikígwe, ukuti a Bake abãna bakwitika angali
batikupyũtígwa.
153 Mu lisiku ili, kila kikuyoba isya ipyãna, kwa une. Uswe
yuswe basitakufikapo. Mũmo uswe tubõmbíle, mũmo uswe
twitũgalìle, uswe yuswe basitakufikapo.
154 Loli Kyala, mu lisiku ili, ngati lululu ulu, keta, ku
baMethodisti, baBaptisti, baPresbeteri, baKatolika, na bõsa,
Umwẽne igwĩle i Nyĩbuko. Abahiburi 13 ikusisimikisya isi, ukuti
Umwene yo yuyo mmayolo, umusyugu, kangi bwilanabwila.
Polelo ikyene—ikyene kikupela ubwanaloli, Yohani 3:16,
“Kabuno Kyala aakiganile fiyo ikisu, mpaka Umwene apele
u Mwanundumiana ntiga Gwake ummwagigwe, ukuti aligwesa
uyu ikummwitika Umwene angapyutigwaga mma, loli ikuyaga
nu Bumi bwa bwilanabwila.”
155 Kangi ikyẽne kyalyimisígwe panongwa yapabili, panongwa
yakuti abãndu bĩlũmbusyága kangi bõnangága, kangi abẽne
balinkulumígwa ni njoka kangi abẽne bãfwága; kangi ku buswe
bwambĩbi syãbo, nububũmbulusyo bwa bubine bwãbo.
156 Kangi yilo yo Nyĩbuko yilayila iyi yigwĩke kwa uswe
umwĩsyúgu, ku bupoki bwĩtu kangi kuli ububũmbulosyo,
ububũmbulusyo bwamumbili. “Kabuno Umwene yo yulayula
mmayolo, umwisyugu, kangi bwilanabwila.”
157 Kangi akabalilo kãko i Lyalabwe ili lyãkomigwe ni Lisyu lya
Kyala ilifĩngígwe, lyalagìle, Ilyẽne lyapaga panja imyõgésyo gwa
misi amapelelesye amẽlu; komma—komma amĩmano, komma
amabwapuligwe, lõli u Kuyapo kya Kyala Mwẽne. Amisi
amapelelesye, kangi agẽne galinkupoka bõsa aba bãnwága.
Lilino uswe tumenye ukuti ikyo kyo bwanaloli, panongwa
yakuti uswe tukubala ikyẽne mu Lwitikano Ulukulu, ukuya
kyakwimilila.
158 Lilino, ugwe ukafĩmbilisigwága ukukwãba ikyẽne, ukufũtila
ikyẽne, ukwĩngila ikyẽne, ukubuka mu seminale ukumanyila

akabõmbelo ka ikyẽne mma. Abene bisakukubũlága ugwe
ukubombela imbombo ikyene kula, muketile, “O, ena, ugwe,
linga ugwe gwãmbilile Mbepo Mwikemo, uswe tukwitika ukuti,
loli lo lũlo ugwe—ugwe bomba ikyene injila iyi.”
159 Lõli, umwe muketile, kukaya ukulongolela kwa ikyẽne.
Ugwe utikubõmbela u Mbepo Mwikemo; u Mbepo Mwikemo
ikukubõmbéla ugwe, muketile. Muketile, ugwe ukaya, ugwe
utikubõmbela imbombo Mbepo Mwikemo; u Mbepo Mwikemo
ali na ugwe. Ikikũngílwa kikaya kindukimo ugwe kwẽga, ngati
mmage, nukupyãsya ilipensulo ni kyẽne. Ikyẽne kyo kwiyũfya
kwa Kyala, nukwisõsyápo gwĩmwéne panja pa njila ukuti u
MbepoMwikemo abagìle ukukubõmbéla imbombo ugwe.
160 Kẽtésya, abẽne bakafĩmbilisígwémo nasiku ukufũtila ikyẽne
pamo ukukwãba ikyẽne, pamo abẽne bakafĩmbilisigwémo
ukulãlúsya, “Lilino ngimba uswe tukubõmbelága bulebule amĩsi
aga?” Panongwa yakuti, abẽne bãménye akabõmbélo ka gẽne.
Abẽne bãlyũmílwe. Abẽne bãménye ikyakubõmba na gẽne.
161 Kangi mo mũmo unnyãmbála pamo unkĩkuílu, iki,
kisitakupãsya kyo kimanyisyonki pamo kipanga-kipãgukenki
umwẽne ingĩléko. Linga umwẽne ũmĩlilwe Kyala, umwẽne
atikufĩmbilisígwa ukubõpa ukubũka ku seminale, ngati u
nkundwe gwa kiAnglika uyu ãbõmbìle, pamo unkundwe gwa
kiBritishi, nkilo, ukufĩmbilisígwa ukugomokela ukuketámo
mũmo, ku kipanga kya kiAngalika, mũmo umwẽne abagìle
ukubõmbela ikikũngilwa ikikulumba iki umwẽne ali nakyo,
ukuyobela mu ndimi, kangi mũmo umwẽne abagìle ukubõmba
iki. Abẽne babagìle ukumbayila umwẽne panja, ukwãnda itolo.
Muketile? Umwẽne alyũmilwe, popãpo Kyala ãlimwĩswísye itolo
umwẽne. Ikyo kyõsa iki kiliko ku kyẽne. Ikyẽne kyo kũmilwa,
kangi polelo Umwẽne ikwĩsusya itolo.
162 Ugwe utikulondigwa nukuya nabo ukulagila
kwapagwĩmwéne bulibõsa, umunduyumo ukukubula ugwe
ikyakubõmba ni kyẽne. Kyala ikulõngósya aligwẽsa pamwene
mu—mu njila Umwẽne ikulõnda ugwe ukubõmba. Ugwe yũgwe
u—u mũndu pagwĩmwéne, gwĩmwéne. Ugwe gwe kiyabo
kya Kyala. Nayumo abagìle ukwẽga ubuyo bwãko. Kangi
ikayapo injila na yimo itolo ukubuka ku munduyumo, kangi
nukuyoba lilino, une ngufĩmbilisigwága “ukubomba iki ni
kyẽne,” pamo une ngufimbilisigwa “ukubomba ikyo ni kyẽne.”
Umma, nkulumba. Kyala ikubõmbéla imbombo mu njila iyi—
iyi Umwẽne ikulõndéla. Akabalilo kãko ugwe gũmĩlwe, ugwe
umenye ikyakufwãna ukunwa.
163 Kangi linga ugwe gũmĩlwe ulubunju ulu, inwa ukufuma ku
Gẽne, ikyo kyo kyõsa ugwe kufĩmbilisígwa ukubõmba. Kyãla
apẽle injila ku kyũmilwa kyãbo, abãna abũmilwe ukunwa
mwitolo ifya Mwẽne. Kangi Kyala apẽle injila ku nnyãmbála
nu nkĩkùlu aligwẽsa ulubunju ulu, uyu ali ni njala kangi

ikũmìlwa. Pamo balipo abãndu bitũgesye apa, bakapokigwámo
siku. Balipo abãndu apa aba bali kifuki ukupokigwa.
164 Balipo abandu apa, bitugesye apa ukuya bĩngile kipãnga,
umwe mukulonda ukubõmba ukutalusya, lõli umwe mukunwa
ukufuma ku kitanki. Abene batisa siku ukukubula ugwe i
Syabwanaloli isi.
165 Ikindu kyẽne, ukwĩsa, kyo kwẽga ulufĩngo lwa Kyala
nukwĩsa ku Nyĩbúko, polelo Umwẽne isakusimisya ikyũmilwa.
“Umwẽne yũyo ikunwa ukufuma ku Nyĩbuko iyi atisakũmilwa
kangi mma.”
166 Kẽtésya lilino mũmo—mũmo Umwẽne abãngíle a Bãke—a
Bãke bala bãbo bãlyãmbilíle amĩsi, ukwisila mu ĩpyãna, kangi
komma ukwisila mu kipãngánio pamo ilipĩpa lya bumanyi.
Umwẽne ikusisimikisya i Lisyu Lyãke, yo ikyakufumilako kipa-
Bũmi. Balinga nkati muno bamenye ukuti umwe mwãmbilìle u
Bũmi akabalilo kãko umwe mwẽgìle i Lisyu lila na mĩsi Gãke,
itolo umwemumenye ukuti umwemwãmbilile Bũmi?
167 Unko uswe twẽge, mulimõsa, ukwegeléla itolo, itolo
ikyãkwẽgeléla ikingi, pamo fibili, kangi polelo une nisakwĩgala
itolo nkabalilo. Une—une ngufĩmbilisígwa ukuya ni batani lila
pabuyobumo. Lõli kẽtésya. Une ngumilisya itolo ukuyoba, lõli
une ndikusanusya ukubõmba ikyẽne mma. Kẽta, unko uswe
twẽga ikyakwẽgeléla kimo, itolo abãndu babili.
168 Unko uswe tummwẽge unkĩkúlu ku lipĩpa lyaYakõbe, ikisiba
ikifukuligwe. Pala umwẽne ãlitùgésye pala. Ikyo kyo kyẽne iki
unkĩkúlu yula ãménye, lyãli lipĩpa ili umwẽne isaga ukunega
amĩsi. Kangi kula kifiku ni kisiba umwẽne alinkwãga, mu
buketelo bwabupapate ubunini pala, u Nnyãmbála itũgésye
pala, u n’Juda. Kangi umwẽne ãli n’Samaria, akẽne ko kãya ka
Sikara. Kangi uswe tukusyãgánia ukuti u Nnyãmbala uyu, u
n’Juda uyu, ãyobìle i Lisyu ilisitakwisibilígwa ku nkĩkúlu uyu,
alinkuti, “Ndwalila Une agakunwa.”
169 Umwẽne alinkuyoba lilino, “Uswe tuli nalo ulupãgulano.
Ikyẽne kikaya—kikaya kitalusye kuli Ugwe ukunsũma une
ililãlusyo bo ilyo; Ugwe ukuya n’Juda, kangi une u n’Samaria.”
170 Umwene alinkuti, “Loli linga ugwe gwamenye Uyu ugwe
kuyoba nagwe, ugwe angali kunsuma Une agakunwa, kangi
une angali ngukupa ugwe amĩsi mpaka ugwe utikufĩmbilisígwa
ukwĩsa ku lipĩpa ili ukunwa agẽne; ukuya kisiba kya mĩsi
gikwĩbukila mmwanya mwa ugwe.” Kẽtésya akabalilo kãko
umwẽne akyãgìle ukuti iki kyasisimisye ukuya Bwãnalóli!
171 Lilino, ikyãkwánda, u nnyãmbala ãbagìle ukuyoba ikyo.
Loli umwene alinkuti, “Umwe mukuyoba mukwĩpúta mu
Yerusalemu, kangi uswe tukwĩpútamu kyamba iki.”
172 Umwene alinkuti, “Ubupoki bo bwa Bayuda. Uswe tumenye
ifi uswe tukwitika. Loli,” alinkuti, “unko Une ngubule ugwe

ikindu kimokyene iki,” mwa masyu ngati aga, “mukaya mu
kyamba iki, pamo ku Yerusalemu. Kabuno akabalilo kikwĩsa
akabalilo kãko umũndu isakwĩputaKyalamwaMbepo kangimu
Bwãnalóli, kabuno Tãta ikulõndesya bo abo.” Umwẽne alinkuti,
“Bũka kamwẽge undumego kangi isaga apa.” Kẽtésya, apa
ikyẽne kyãsisimikísye ikyẽne. Apa kikunãngisya yo nyĩbukonki
umwẽne ãliko. Alinkuti, “Buka kammwege undumego kangi
isaga apa.”

Umwene alinkuti, “Une nganun’dume aligwẽsa.”
173 Umwene alinkuti, “Ugwe uyobile bwanaloli.” Muketile,
ikyẽne kyafwãnága ngati ikyẽne kyãli kukanikana kwapabwẽlu
ku iki Umwẽne ãlinsũmìle umwẽne, kangi alinkuti, “Buka
kammwẽge undumego.”

Alinkuti, “Une nganun’dume nayumo.”
174 Alinkuti, “Ugwe uyobile ubwanaloli.” Alinkuti, “Panongwa
yakuti ugwe gwãli nabo bahano, kangi yula yũyo ugwe
kwitũgala nagwe lilino akaya gwãkomma.”
175 Kẽtésya unkĩkùlu yula, mũmo ãkindaniléne na bapũti
ba lisiku lila! Abapũti ba lisiku lila bãkẽtíle ikĩndu kilakila
kikuboneka, kangi balinkuti, “Uyo yo mõhési, undagusila-
pabutali, pamo—pamo u Belezababu.” Muketile, abẽne
bãtolígwe ukulibona i Lisyu likufĩnga kila.
176 Lõli unkĩkúlu unnini yula ãmẽnye amasimbo kanunupo
mu Lisimbo ukukĩnda balibõba ba baputi. Umwene alinkuti,
“Nkulumba, une mmenye ukuti Ugwe gwe nsololi. Uswe tukaali
nagwe yumo, ukufwana ifyinja bamia bana, ukufuma Malaki.
Lõli,” alinkuti, “uswe tulõndesísye yumo, kangi uswe tumènye
alipo Yumo ikwĩsa, u Mesiya. Kangi akabalilo kako Umwene
ikwisa, iki kyo iki Umwẽne isakubombaga.”

Yeso aatile, “Une ne Yuyo.” Ameni.
177 Ngimba umwe mwaketesísye, umwẽne alinkuleka indobo
yake ku lipĩpa lya Yakõbe, alinkubopa ukusuluka nkaya kala;
isusĩgwe ni kisiba kyanyĩbúko! Umwẽne ãkibwẽne ikyẽne
nubupelelesye kisisimikisígwe, kangi Umwẽne ãli yo Nyĩbuko
ya Bũmi. Unko une nundingànie umwẽne kwa umwe. Umwẽne
alinkukileka kila; akabalilo kãko Umwẽne asisimikisígwe
ukuya Lisyu lya Bũmi. Umwẽne alinkukileka ikyẽne; kangi
ãsyãgéne ukuti i Lyalabwe lilalila, ili lyatikígwe ndulangalanga,
lyasisimikisígwe ukuyapo akabalilo kala.
178 Unko une njobe, ukuti u Kyala yulayula uyu ãli mmasiku aga
gãkindilepo, uyu uswe tukuyobelapo fiyo, Umwẽne yo alipo apa
lilino; komma ukwisila mu bupilikisyo bwafundakyalamma, lõli
ukwisila mu bumanyi bwagwĩmwéne bwa busisimikisye Bwãke
ukuti Umwẽne isakonelelága panja mmasiku agabumalikisyo,
u Mbepo Mwikemo pa kipãnga Kyãke. Umwẽne akaya u “Une

nãli.” Umwẽne akãli yo “UNE YONE,” itensi yamwĩsyúgu,
akabalilo kõsa.
179 Polelo ilipĩpa lilinkutãga ubunoge bwãke. Kangi momũmo
unnyambala aligwesa uyu ikugwĩlamo siku mmaka ga
Kyala, ukwisila mu losyo lwa Mbepo Mwikemo, ikipãngánio
kyakipanga-kipãguke kilinkutãga ubunoge bwãke. Ugwe
utikulõnda kangi mma ifya ga amimano ifyũla, nabakomakipiki,
ni ngunguni, na fyosa bo ifyo. Ugwe kunwa ukufuma kuNyĩbúko
iyo yo mbupwe kangi mbelelesye, i Lisyu lya Kyala, imbupwe
isala yiliyõsa mu moyo gwãko. Kilakila bo lilino, akabalilo kãko
i Lisyu lisisimikisígwe ukuya Bwãnaloli, onja kangi ukẽte linga
ikyẽne kikaya kitalusye.
180 Palema nalinga ilipĩpa lyabõmbile imbombo yãke kanunu,
yabõmbìle akabalilo kãke kanunu; lõli, umwe muketile, i
Nyĩbuko ya Bũmi yãli pala, komma ikisiba kya Yakõbe kangi
mma, kuli ubunwe bwamwambepo. Iki abẽne binogonaga, linga
abẽne bãnwíle ukufuma ku kisiba kila, fiki, ikyẽne angali
kikuya kinunu mõsa; lõli lilino i Nyĩbúko gwaa Bũmi Mwẽne
ãlitũgésye pala.
181 Lilino uswe tutikufũmbwa ifipãngánio ni fibugutila ifi uswe
tuli nafyo. Uswe tuli ku kabalilo ka bumalikisyo. Kangi Kyala
afĩngìle, nkabalilo ka bumalikisyo aka, ifĩndu ifi Umwẽne
ikubõmbága. Kangi uswe tukukẽta ikyẽne kikufwanikisigwa,
ku Lisyu. Uswe tukupilika u nnyãmbala gwa maka ga silikali,
ikwĩmammwanya, nu kutetema, nu kuyoba, abẽne, “Kindukimo
kikwĩtendekesya ukuboneka.” Uswe tukwĩpilika u Mbepo
Mwikemo ikutusoka uswe ukuti ikindukimo kikwitendekesya
ukuboneka. Uswe tukukẽta kilikyõsa ndubãtíko. Polelo, kileka
ikipãngánio kila kangi isaga kuNyĩbúko. Ena, nkulumba.
182 Kyãbõmbile imbombo yãke, lõli lilino umwẽne ãli kisyo ni
kisyo ni Nyĩbúko Mwẽne.
183 Mwa Yohani 7:37-38, Yeso ãyobìle mmasiku ga bumalikisyo
aga lusekelo lwa kitembe (ngimba Umwene ayobile fiki?),
“Linga umundu aligwẽsa ikũmilwa, unko umwẽne ise kwa
Une, nukunwa.” Mulamula mu kipãmbo kya bafundakyala!
“Linga umundu aligwẽsa ikũmilwa, unko umwẽne ise kwa Une,
nukunwa. Kabuno i Lisimbo liyobìle, ukufuma nkati-fiyo bwãke
bwa bũndumwisakusululukága ifisõko fyaMĩsi agabũmi.”
184 Apo po yilipo i Nyĩbuko yabũmi. Iyo yo Nyĩbúko iyi abãndu
bapĩkìle umwĩsyúgu. Panongwa ya kimanyisyo, abẽne bapĩkíle i
Nyĩbúko yaMĩsi agabũmi. Unko unembatwãle umwe kuMwẽne.
Umwẽne, kwa une…Kangi une ngwĩgala.
185 Umwẽne, kwa une, yo Nyĩbúko iyi yãpokíle ubũmi
bwa Hagara, nu mwãna, akabalilo kãko abẽne bãfwága
ndulangandulanga.

186 Une ngwitika Umwẽne yo Lyalabwe lila, mwa Yesaya 32,
Umwẽne yo Lyãlabwemu kĩsu ikikatale. Umwẽne yo kyakunsiga
nkabalilo ka mbelo.
187 Zakariya 13, Umwẽne yo Nyĩbúko iyi yo yigwĩke mu
Nyumba yaDavidi, panongwa ya butulwanongwa. Une ngwitika
Umwene ukuya ikyo. Ngimba bule ugwe?
188 Mu Masalimo 36:9, Umwẽne yo nyĩbuko ya Bũmi ya Davidi.
Umwẽne yo Mĩsi ga Davidi agapolepole, ni ndeka indekete.
Umwẽne yoMĩsi kifuki ulubafu lwa kisõko, kuli Davidi.
189 Mu Bwãndilo 17, Umwẽne yo mabele gakongesya ga
Abraham, El Shaddai. Loli akabalilo kako ubumi bwake bwaali
bwakufuma kumwene, põpe umwẽne…Kyala aayobile.
190 “U nnyãmbala gwa fyĩnja mia yumo mbukusi, ngimba
ikĩndu iki kikuyaga bulebule? Une ndinkãngále, unkasi gwãngu
nkãngále, ngimba ifĩndu ifi fikuyaga bulebule?”
191 Umwẽne alinkuti, “Une yone El Shaddai.” Lilno, El yo “u”
kangi—kangi Shaddai yo “libele,” kangi Shaddai yo mbĩngi, iki
kokuti, “Une ne Kyala gwamabele.”
192 Ngati u mwãna uyu ikwĩlũmbusya kangi akẽne kabine fiyo,
kangi amaka gãke gasokelémo mu kẽne, kakwigemekesya pa
kipãmbága kya nna nukõnga amaka gãke ukugomokelamo.
Naloli. Kikaya kyẽne…Akabalilo kãko akẽne, akẽne
katikwĩlumbusya kangi mma. Ku libele lya nna, akẽne
kakwikutisígwa akabalilo kãke akẽne kakwẽga amaka gãke.
193 Kangi umundu aligwesa uyu ikwẽgága ulufĩngo lwa Kyala
mu ndumbula yake, ukuti, “U lufĩngo luli kwa umwe, kangi
abãna bĩnu, bala balikubutali fiyo, na babingi aba u Ntwa Kyala
gwĩtu isakubilikila,” kangi ukwigemesya itolo ku ikyo nukõnga
amaka gãko ukugomokesya. Umwãna gwakwilũmbúsya, itika
ikyẽne! Ikyẽne kya bĩtiki.
194 Ku mwĩtiki umwãtanyimbo, une mbagìle ukwĩnogóna
inyĩmbo nyingi isi abatanyimbo batwãgìle uswe. Aalipo
yumoywenemwabene alinkuyoba, akabalilo kamo,Umwene:

Yilipo i Nyibuko yiswile ni Lilopa,
Likwabigwe ukufuma mu Ndepa sya
Immanueli,

Bo abatulanongwa bikwiyubika pasi pa
mogesyo,

Bikutàga amanona gabutobesígwe bwãbo
gõsa.

Unhiyi ãfwaga yula ãsangalwike ukukẽta
I Nyĩbuko yila ilisiku lyãke;
Mula une ngusuma, palema nje ngãsi bo
umwẽne,

Nõsye imbĩbi syãngu syõsa.

Kangi ukufumamo nu lwĩtíko une nãkẽtíle
ulusoko lula

Ifilonda Fyako ifisululuke fikupa,
Ulugano ulutabule lwãli fundo yãngu,
Kangi lwikuyaga mpaka une ngufwa.

195 Kwa une, Umwẽne yo Misi ga Lisyu lya Lupagulanio, ili
likukupãgula ugwe ukufuma ku kilikyõsa iki kikukĩndána ni
Lisyu Lyãke. Iyo yo Nyĩbuko une ngummwitika Umwene ukuya.
Ena, nkulumba. Ikyo, Ikyẽne kyo Misi aga gãlimbãgwíle une
ukufuma ku mapĩpa amatendekígwe-numundu, ukubũka ku
Nyĩbuko ya Misi ga bũmi. O, mwinangu, une mbagile itolo…
Ugwe ubagìle itolo ukukĩndilìla nkyẽni kangi nkyẽni, ni fĩndu
ifi—ifi Umwẽne ali kwa uswe!Umwẽne yoAlfa, Omega. Umwẽne
yoBwãndilo, Umwẽne yo Bumalikisyo. Umwẽne yoUmwẽne uyu
ãli, uyu ali, kangi isakwĩsága. Umwẽne yo Nsisi kangi Kimela
gwa Davidi. Umwẽne yo Ndondwa Yandubunju. Umwẽne yo
Fyõsa gwãngu mwa bõsa.

196 Kangi, nkundwe, kalumba, linga ugwe ukafuma pakuya
ni—ni…Itolo gwãnwaga ukufuma ku kanini akatanki
akatendekígwe-numundu, ubumi bwãko bosa, nongwa ya fiki
ulubunju ulu ukutãga akatanki kala nukwĩsa kuNyĩbuko iyi?

197 Unko uswe twinamisye imitu gyitu itolo pakabalilo. Ni
mitu gyitu ginamisigwe…[U kalumbu ikwãnda ukwĩmba mu
lulimi ulungu. Ubuyo ubusitakandu pa tepi—Nsimbi.] …ku
bwinogonelo bwãngu, ukubilikila kwapakigemo. Balinga lilino?

198 Une—une nãli lõsa gwalutende, une—une nãbakyũngága
umwe akabalilo katali fiyo, kyãpelile une ukutumula indumi
yãngu ntuyabo. Loli une ngwitika u Mbepo Mwikemo ikulonda
ugwe ukuya na iki une ngusanusya. Kẽta, kikayapo nakimo
ikipala ukukinda mu lisiku ili ukukinda ukuya ntalusye na
Kyala; muketile, isekelo syĩtu, kilikyõsa ikyẽne kili, kilikyõsa.
U Ntwa ali apa. Lilino, une mbilike itolo ikyo kifuki kamokene
ntingambumi bwãngu, ukufuma akabalilo aka.

199 Lilino bulubule…mwẽsa bwa umwe apa, komma “balinga.”
Mwẽsa ba umwe apa aba bikulõnda ukunwa ukufuma mu Yila,
itolo ima mmwanya itolo i miniti, itolo panongwa ya lwĩpúto.
Kyala akusaye ugwe. UNtwa akusaye ugwe.

200 Lilino balinga nkati muno, aba—aba bimile balipo lilino,
babagile ukuyoba, ukwisila mu kufyusya ikiboko bo ulu, “Kyala,
endaga pa une, itolo nyĩsusyága une, unko une nnwe ukufuma
ku Nyĩbúko iyi. Kangi une ngabõmba itolo iki kyo kitalusye,
lõli une—une ngulõnda Ugwe ukunhobokela une panongwa
ya ikyẽne. Une ngulõnda Ugwe ukusuka ukusõsyamo imbĩbi
syãngu. Kangi unko—unko—unko une, ukufuma ilisiku ili,
itolo…”? Keta itolo! Mwe!

Yilipo i Nyibuko yiswile ni Lopa,
Likwabigwe ukufuma mu Ndepa sya
Immanueli,

Kangi abonangi bayubikigwe pasi pa mogesyo,
Bikutàga amanona gabutobesígwe bwãbo
gõsa.

Bikutàga amanona gabutobesígwe bwãbo
gõsa,

Bikutàga amanona gabutobesígwe bwãbo
gõsa;

Kangi abonangi bayubikigwe pasi pa mogesyo,
Bikutàga amanona gabutobesígwe bwãbo
gõsa.

201 Lilino pakuti, ugwe uli mwĩtiki gwa Kikristi, ugwe
gwitikisye Kristi ukuya Mpoki gwako gwa pamwenepamwene,
loli ugwe ukaya bo tasi…Lilino linga ugwe ukabõmba, iyo
yo Nyibuko. Yo yẽne Yimo une mmenyepo yo Nyibuko yila
ukufuma mu ndepo sya Immanueli. Lilino, linga mwe bĩngi ba
umwe apa…
202 Ikyẽne kili itolo mũmo une nãyobelága ikilo ikĩngi isya
ngwasi innini iyi yikwẽnda nkibaga kya nguku. Kangi umwẽne
nasiku akamenyemo nakimo ikingi lõli i nguku, lõli ãmenye
kyãlipo ikindukimo ikya umwẽne kyãli kikĩndáne ukufuma
ku nguku. Kangi unna alinkwĩsa ukumfwĩma umwẽne, kangi
umwẽne unna alinkukũta ukufuma mmwanya. Ukwẽne kwãli
kubilikíla kwa ngwasi. Muketile, umwẽne ãbagìle ukuya ngwasi,
nukwãnda itolo, kisita ikyo umwẽne ãngále akabwãganiámo
siku ububilikilo bula. Muketile, umwẽne…
203 Pabagile ukuyapo ikindukimo pala, kimesígwe, kisita apo
ikyẽne kikabagila ukutwãlamo siku u Bũmi. Kangi linga
Luyungu, i Lisyu lya Kyala, luli mwa ugwe, u Mbepo Mwikemo
ali apa lilino ukumesya ulo nukulutwãla Ulwẽne mu bwanaloli
kwa ugwe.
204 Balinga nkati muno bakãmbilíla u lõsyo lwa Mbepo
Mwikemo, ngimba mubagile ukufyũsya amaboko gĩnu? Paliposa
ukusyungutila, kulikosa, itolo naloli gwabwanalolindumbula,
linga ugwe ukambilila u Mbepo Mwikemo, kangi ugwe kulonda
ukubomba, fyũsya ikiboko kyãko. Kulikõsa kũko ugwe uliko,
itolo kyũnga ikiboko kyãkommwanya, itolo akabalilo.
205 Lilino une ngulõnda, umwe mwe mwimile ukusyungutila
kangi mukubaketa abẽne, une ngulõnda umundu yumo ukwãla
amaboko gĩnu pamwanya pa bẽne.
206 Une ngwitika lilino u Mbepo Mwikemo isakwisusyaga
aligwẽsa gwa umwe uyu ikulonda Umwẽne. Lilino komma
ukwinogona isya fyakulya panja pala mu bulĩlo. Unko uswe
twinogone isya Kyakulya apa. Uyu yo Yũyo. Ubu bo Bumi.
Muketile, iki kyo Bumi.

207 Lilino syumbutuka papapo ukusyungutila, aligwẽsa gwa
ume, nukwãla amaboko pa yumo nu nnine. “Kangi abẽne
balinkwãla amaboko gãbo pa bẽne!” Lilino une ngulõnda ugwe
ukwĩputíla umũndu yula ugwe uli nakyo ikiboko kyãko…
208 Lilino komma ukwinogona isya kubũka panja. Komma
ukwinogona isya nakimo ikingi mma. Itolo inogona, papapa
lilino, u Mbepo Mwikemo ali apa ukwisusisya aligwesa
pamwenepamwene. Igula mõsa indumbula, tãga gõsa amisi ga
mwipĩpa panja, nukuyoba, “ONyibuko ya Bũmi, isaga mwa une.
Nyisusya une, ONtwaKyala, nu bunubu ni kisa Kyãko.”
209 Ntwa yeso, yila insitakumaliki i Nyĩbúko! Une ngwiputa,
Kyala, ukuti Ugwe kwisusyaga aligwesa gwa abene. U Mbepo
Mwikemo aligwaga apa. Une ngwĩpúta, Kyala, ukuti tubagile
ukwĩba isya fyõsa ifya kalikosa akangi; ukuti uMbepoMwikemo
agwe pakati pa uswe, itolo lilino, nukupa kwa uswe a Misi
ga Bũmi gala, mwaitolo, ukufuma kulikõsa. Pàga ikyẽne, O
Kyala. Akabalilo kãko u—u bukindilisi bwa lwĩputo nu lwĩmbo,
fikwifulugania palikimo, Ntwa, tumenye ukuti i Kuyapo Kwako,
Kuyapo Kwako Kwabunyakyala, uswe tukulonda ukwisa ku
Nyibuko. Uswe tukulonda ulugano, ulwabwanaloli losyo lwa
Mbepo Mwikemo. Ntwa, abandu aba bikwikasya ku Kyene.
Une ngwiputa ukuti, akabalilo aka lululu ulu, ukuti abene
bisakwĩsusigwága nu bununu bwa Kyala. Tupaga ikyene, O
Kyala. Pilika ulwĩputo lwa bãna Bãko. Ugwe uli isaga pa bũndu
bwãbo, a Maka ga Kyãla na Mbepo Mwikemo, ali pyãgilága
ikukilania abene. Tupaga ikyene, Kyala.
210 O mũmo uswe tukupãlisya Ugwe panongwa ya bupũpwe,
panongwa ya Kuyapo kwa gwamaka Kyãla gwa Kumwanya,
kukwĩma pakati pa uswe! Papapa pa sala ya pakati pisiku
apa, Ntwa, tuswĩla uswe! Ntwa, uswe tukulõnda i Kyãkulya
ukufuma pa mẽsa Yako. Tuswĩla uswe, Ntwa, itolo lilino.
Tuswĩla uswe nu Mbepo Mwikemo, mu byũmi gyĩtu. Imyoyo
gyĩtu igyãnjala imyumano gyũmĩlwe. Bo mũmo Ugwe gwãyobìle
mu busanusi bwa lwĩmbo, “Ikyẽne kyãbagìle ukõneléla pãnja
amisi pamwanya pa kĩsu ikyũmu.” Unko ikyẽne kiboneke,
Ntwa. Unko a Masyu Gãko gatẽndekigwége mu ndumbula isya
bãna Bãko, “Mĩsi pamwanya pa kyũmba, ikĩsu ikyũmilwe.”
Gwabwilanabwila Kyala, pilika ulwiputo lwa gwambombo
Gwãko, kangi pàga kwa uswe Lusayo lula. Ameni.

O, mumo une nunganĩle Yeso,
211 Kindililaga itolo ukuntufya Umwẽne lilino. Syãgania, u
MbepoMwĩkémo ali apa. Linga umwemutikwãmbilíla Umwẽne,
ikyẽne kyo busobi bwĩnu.

…mumo une nungãnile Yeso,
“Munganile umwe Une ukukĩnda ifi?”

…nunganile Yeso,
Panongwa yakuti Umwene alinganile tasi une.

O, mumo une nunganile…(Lutufyo kwa
Kyala!)

O, mumo une nunganile…(Bule linga
Umwene isile itolo pa kabalilo aka?)

O, mumo une ngiganiile Yeso,
Panongwa yakuti Umwene alinganile tasi une.

Une ndisakundekámo siku Umwene,
Une ndisakundekámo siku Umwene,
Une ndisakundekámo siku Umwene,
Panongwa yakuti Umwene alinganile tasi une.

Nnunu, nnunu Yeso kwa une,
U Mfundi, Mwanawamwalafyale gwa
Lutengano, Kyala Gwamaka yo Umwene;

O, ukumboka une, kungyunga une ukufuma ku
butulwanongwa nu soni syõsa,

Nnunu u Ntabuli gwãngu, tufya i Yãke…
212 Unko uswe twimbe ulwẽne kuMwẽne lilino!

Nnunu, nnunu, Yeso kwa une,
Mfundi, Mwanawamwalafyale gwa
Lutengano, Kyala Gwamaka yo Umwene;

O, ukumboka une, kungyunga une ukufuma ku
butulwanongwa nu soni syõsa,

Nnunu uNtabuli gwãngu, tufya i NgamuYãke!
213 Bosa aba bikwipilika ikyo, yoba, “Ameni.” [Ikilundilo
kikuyoba, “Ameni.”—Nsimbi.] O, haleluya! Une nguketa abandu
bikwisa ukukinda lilino, naMbepoMwikemo.

Une akabalilo kamo nãyongile, lilino une
nãgígwe, nabwĩke ukufuma kubutãgígwez,

Yeso ikupa ubwãbúke nu bupoki ubwisule;
Ukumboka une, kungyunga une ukufuma ku
butulwanongwa nu soni syõsa,

Nnunu yo Ntabuli gwãngu, ntufya…

Unko uswe tufyũsye amaboko gĩtu lilino kangi naloliloli
ntu-…

Nnunu, nnunu, Yeso kwa une,
U Mfundi, Mwanawamwalafyale gwa
Lutengano, Kyala Gwamaka yo Umwene;

Ukumboka une, kungyunga une ukufuma ku
butulwanongwa nu soni syõsa,

Nnunu uNtabuli gwãngu, tufya i NgamuYãke!
214 Ngimba ugwe unganíle Umwene? O, kinunu! Lutufyo luyege
ku Nyĩbúko yila yisusígwe ni Lilopa, kũko abatulwanongwa
bikutãga ulutẽnde lwa mũndu lõsa, ukutobesigwa kõsa, itolo
bãbúke mwa Umwẽne. Haleluya! O, mwe, ikyo kyo nalolilõli
kinunu!

215 Lilino akabalilo kako uswe tukwimba ulo kãngi, unko uswe
tubĩtikísye abaMethodisti, baBaptisti, baKatolika, baPresbeteri,
iki kili, akabalilo kãko uswe tukwĩmba ulu, “Nnunu, Yeso
ali kwa une,” unko uswe itolo tusyũmbutuke nukuponania
amaboko yumo nu nnine, itolo yaga nu kununu ukwaiyolo
ukõnganikana. Umwemumenye, une, ikyo kyo iki une nkiganile.
Isaga lelo, unko uswe twĩmbe ulwẽne lilino akabalilo kãko uswe
tukubõmba ikyẽne.

O, nnunu, nnunu, Yeso ali kwa une,
216 [Nkundwe Demos Shakarian ikuyoba kwa Nkundwe
Branham, “Nkundwe Branham, une itolo nãmbilìle ilisyu pa
Prezidenti Johnson, babopile nagwe kukipatala nu kitikígwa
kwa ndumbula, kangi lumo uswe tukulõndígwa ukumwĩputila
umwẽne ni kĩsu kyĩtu.” Yumo ikuyoba, “Unko uswe tugũlìle i
miniti.”—Nsimbi.]

…nnunu, Yeso kwa une, (Ikyo kyo kutalusya.)
O, Mfundi, Mwanawamwalafyale gwa
Lutengano,

217 [Nkundwe Shakarian kangi ikuyoba kwa Nkundwe
Shakarian, “Nhobokela une, nhobokela une kangi, ngimba
ugwe kulonda ukusuluka pãsi kuli itolo i miniti?” Nkundwe
Earl Prickett ikulõngosya i kilũndílo mu kwĩmba,Nnunu. Ubuyo
busitakandu pa tepi. Ikilundilo kikwĩmba Kilipo I Kisoko Kya
Bũmi. Ubuyo busitakandu pa tepi—Nsimbi.]

I Bãngéli likuyoba, “Iputila bala bãbo bali mu bulagili.”
218 Gwĩtu Tãta Gwakumwanya, uswe twĩmíle mu kufũmbwa
kwabutolwe kuli u ndongosi gwa kĩsu kyĩtu, u Prezidenti gwĩtu.
Umwẽne lumo akabagìla ukumanya iki, Ntwa, Ugwe umenye
ikyẽne. Une ngwĩputila Nkundwe Johnson, ukuya ukuti umwẽne
ikwilata ukuya mwĩtiki mwa Ugwe. Kangi, Tãta, ukutikigwa
kwa ndumbula, uswe tukupilikisya, kuntikile umwẽne. Une
ngusuma, Kyala, ponesya ubũmi bwãke. Uswe tuli mu—mu
butolwe bwa kĩsu lululu lilino, mulimõsa. Kangi unko u Mbepo
Gwako ali isaga pa mwẽne, Ntwa. Kangi lululu lilino, mu
kipatala pamo kulikosa kũko umwẽne abagìle ukuya, kangi
unko Mbepo Gwãko ali isaga pãsi kula ku Kipatala kya Water
Reed nukupalamasya umbili gwãke, ukuponesya ubũmi bwãke.
Ntwa, u nnyãmbala ali pãsi pabukamandígwe, ubukamandígwe
bwingipo ukukĩnda bũbo uswe tukupilikísya. Popãpo uswe
tukusuma, Kyala, ukuya bĩtiki kangi ukuya kiyabo kya kĩsu iki,
uswe tukwĩputila undongosi gwĩtu, ukuti Ugwe kwisa kumpa
umwẽne ubongelelepo bwa bũmi, mu sala ingulumba iyi, mu
Ngamu ya Yeso Kristi. Ameni. 

Ukusasania isya kwegwelelakwegelela

Ukusoka isya kwegelelakwegelela. Ubwabuke bosa 
bukanisigwe. Ilibuku ili libagile ukubindikisigwa mfikalatasi 
pa kompyuta ya kunyumba ukuti ufibombelege imbombo 
yuyugwe pamo ukubayabilako abangi, kisita kuhombigwa, 
fiyege fyombo fyakubombela imbombo pakusasania Inongwa 
inunu isya Yeso Kristi. Ilibuku ili likabagila ukuulisigwa, pamo 
ukubindigwa ukuti gayege mingimingi, pamo ukusanusigwa 
pa webusaiti, pamo ukubikigwa mmakina agakusungasunga, 
pamo ukusanusigwa mu ndimi isingi, pamo ukulibombela 
imbombo iyakusyagilamo ihela kisita kwitikisigwa mwakalata 
unsimbigwe ugwa Voice Of God Recordings®.

Linga kulonda upilike inyingi pamo ifyombo ifingi ifi filipo 
ulisimbilaga ku:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


